
ప్రమాణ స్వీకారం చేసిన 
మోడీ, అమిత్ షా

- జయభేరి, న్యూఢిల్లీ జూన్ 24:
లోక్ సభ సభ్యుల ప్రమాణ స్వీకార కార్యక్రమం 
జరుగుతోంది. కొత్తగా ఎన్నికైన సభ్యులతో ప్రొటెం 
స్పీకర్ భర్తృహరి మహతాబ్ ప్రమాణ స్వీకారం 
చేయించారు. లోక్‌సభలో ఎంపి ప్రధాని నరేంద్ర 
మోడీ ప్రమాణ స్వీకారం చేశారు. అనంతరం 
మంత్రులు రాధామోహన్ సింగ్, రాజ్‌నాథ్ సింగ్, 
అమిత్ షా, ఫగ్గన్ సింగ్ కులస్తే, నితిన్ గడ్కరీ, శివరా-
జ్‌సింగ్ చౌహాన్, రామ్మోహన్ నాయుడు కింజారపు, 
తదితరులు లోక్ సభ సభ్యులుగా ప్రమాణ స్వీకారం 
చేశారు. మొత్తం 543 మంది సభ్యుల్లో  280 మంది 
సభ్యులు కొత్తవారు ఉండగా 262 మంది గతంలో 

లోక్ సభలో సభ్యులుగా పని చేసిన అనుభవం ఉంది. 
లోక్ సభలో బిజెపి 240, కాంగ్రెస్ 99, సమాజ్‌వాదీ 
37, టిఎంసి 29, డిఎంకె 22, టిడిపి 16. జెడియు 
12 మంది సభ్యలు ఉండగా మొత్తం 41 పార్టీలక 
సంబంధించిన సభ్యులు ఉన్నారు. సభ్యుల ప్రమాణ-
స్వీకారం అనంతరం ఎల్లుం డి లోక్‌సభ స్పీకర్ ఎన్నిక 
ఉంటుంది. ఈ నెల 27న ఉభయ సభలను ఉద్దేశించి 
రాష్ట్రపతి ద్రౌపతి ముర్మూ ప్రసంగించనున్నారు. 
వయనాడ్ స్థా నానికి కాంగ్రెస్ అగ్రనేత రాహుల్ 
గాంధీ రాజీనామా చేశారని ప్రొటెం స్పీకర్ భర్తృహరి 
మహతాబ్ తెలిపారు. రాహుల్ గాంధీ రాజీనామాను 
ఆమోదించామని ప్రొటెం స్పీకర్ వెల్లడించారు.

ఎకరం 
4 లక్షల

	 రాష్ట్ రంలోని వ్యవసాయ భూముల కనీస 
రిజిస్ట్రేష న్‌ విలువ ఇదే

	 జెన్సీలు మినహా మిగతా ప్ర ాంతాల్లో  
దాదాపుగా ఇదే విలువ నిర్ధా రణ!

	 హైవేల పక్కన ఉంటే రూ.40 లక్ష ల నుంచి 
రూ.50 లక్ష ల వరకు పెంపు

	 వెంచర్లు  వేసేందుకు సిద్ధం గా ఉన్నభూమి 
విలువ రూ.కోటి వరకు సవరణ

జీహెచ్‌ఎంసీ 
కమిషనర్‌గా 
ఆమ్రపాలి

- జయభేరి, హైదరాబాద్‌, జూన్ 24:

రాష్ట్రంలో భారీగా ఐఏఎస్‌ల బదిలీలు జరిగాయి. ఒకేసారి 
44 మంది అధికారులను ప్రభుత్వం ట్రాన్స్‌ఫర్‌ చేసింది. 
ఆర్థిక శాఖ ముఖ్యకార్యదర్శిగా సుల్తానియాను నియ-
మించింది. ఆయనకు ప్రణాళికశాఖ ముఖ్యకార్యదర్శిగా 
అదనపు బాధ్యతలు అప్పగించింది. పంచాయతీరాజ్‌, 
గ్రామీణాభివృద్ధి ముఖ్యకార్యదర్శిగా కూడా ఆయన కొనసా-
గనున్నారు. ఈమేరకు ప్రభుత్వ ప్రధాన కార్యదర్శి శాంతి 
కుమారి జీవో విడుదలచేశారు. జీహెచ్‌ఎంసీ కమిషనర్‌గా 
ఆమ్రపాలికి అదనపు బాధ్యతలు అప్పగించారు. ఇప్పటి -
వరకు ఆ స్థా నంలో కొనసాగిన రొనాల్డ్‌ రోస్‌ను విద్యుత్‌ 
శాఖ కమిషనర్‌గా ట్రాన్స్‌ఫర్‌ చేశారు. ఆయనకు జెన్‌కో, 
ట్రాన్స్‌కో సీఎండీగా అదనపు బాధ్యతలు కేటాయించారు.
చేనేత, హస్తకళల ముఖ్యకార్యదర్శిగా శైలజా రామయ్యను 
బదిలీ చేశారు. ఆమెకు హ్యాండ్లూ మ్స్‌, టీజీసీవో హ్యాండ్‌క్రా -
ఫ్ట్స్‌ ఎండీగా అదనపు బాధ్యతలు అప్పగించారు.

అనర్హు ల రేషన్ కార్డు లు 
పెన్షన్లు  తొలగిస్త ాం

- జయభేరి, హైదరాబాద్:
తెలంగాణలో అనర్హు లు పొందుతున్న రేషన్ కార్డు లు, 
పెన్షన్లను తొలగిస్తామని మంత్రి పొంగులేటి శ్రీనివాస్ 
రెడ్డి వెల్లడించారు. ప్రభుత్వ పథకాల్లో  పేద కుటుంబాలకే 
ప్రథమ ప్రాధాన్యం ఉంటుందని అన్నారు. అర్హు లందరికీ 
కొత్త రేషన్ కార్డు లు, పెన్షన్లు  మంజూరు చేస్తామని చెప్పారు. 
జులై 1 నుంచి ఆగస్టు  చివరిలోపు అర్హత కలిగిన ప్రతి 
రైతుకూ రూ.2 లక్షల వరకు పంట రుణాలను మాఫీ చేస్తా -
మని అన్నారు.

మళ్లీ మేనల్లు డికి 
బాధ్యతలు

- జయభేరి, లక్నో, జూన్ 24:

లోక్‌సభ ఎన్నికల్లో  ఘోర ఓటమి తరువాత బీఎస్పీ చీఫ్‌ 
మాయావతి కీలక నిర్ణయం తీసుకున్నారు. తన వారసుడి -
గా మేనల్లు డు ఆకాశ్‌ ఆనంద్‌ను ప్రకటించారు. అంతేకా -
కుండా పార్టీ జాతీయ కన్వీనర్‌గా కూడా నియమించారు. 
లోక్‌సభ ఎన్నికల్లో  ఒక్క సీటు కూడా దక్కలేదు. పార్టీ భవి -
తవ్యంపై నీలినీడలు కమ్ముకున్న వేళ బీఎస్సీ సుప్రీం లీడర్‌ 
మాయావతి కీలక నిర్ణయం తీసుకున్నారు. తన మేనల్లు డు 
ఆకాశ్ ఆనంద్‎ను 

హైద‌రాబాద్‌లో ర‌హ‌దారుల విస్త ‌ర‌ణ‌, ఇత‌ర అవ‌స‌రాల‌కు ర‌క్ష‌ణ శాఖ భూములు 2,500 ఎక‌రాల‌ను 
తెలంగాణ ప్ర‌భుత్వానికి బ‌దలాయించాల‌ని ర‌క్ష‌ణ శాఖ మంత్రి రాజ్‌నాథ్ సింగ్‌కు ముఖ్య‌మంత్రి రేవంత్ 
రెడ్డి  విజ్ఞ ‌ప్తి  చేశారు. ఢిల్లీలో  రక్షణ శాఖ మంత్రి రాజ్ నాథ్ సింగ్ తో సమావేశమైన ముఖ్యమంత్రి రేవంత్ 
రెడ్డి ... ముఖ్య‌మంత్రి వెంట ఉన్న లోక్ స‌భ ఎంపీలు మల్లు  రవి, రఘురామిరెడ్డి , బలరాం నాయక్, 
సురేష్ షెట్కార్, చామ‌ల కిరణ్ కుమార్ రెడ్డి , రఘువీర్ రెడ్డి , కడియం కావ్య, గడ్డం  వంశీ, రాజ్యసభ 
స‌భ్యుడు అనిల్ కుమార్ యాదవ్ ఢిల్లీలో  ర‌క్ష‌ణ శాఖ మంత్రి రాజ్‌నాథ్ సింగ్‌ను ముఖ్య‌మంత్రి రేవంత్ 
రెడ్డి  సోమ‌వారం క‌లిశారు. రావిరాల గ్రామంలో తెలంగాణ ప్ర‌భుత్వానికి చెందిన 2,462 ఎక‌రాల 
భూముల‌ను ఇమార‌త్ ప‌రిశోధ‌న కేంద్రం (ఆర్‌సీఐ) ఉప‌యోగించుకుంటున్న విష‌యాన్ని 
ముఖ్య‌మంత్రి ర‌క్ష‌ణ శాఖ మంత్రి దృష్టి కి తీసుకెళ్లారు .

ర‌క్ష‌ణ శాఖ భూములు 
బ‌ద‌లాయించండి
ర‌క్ష‌ణ శాఖ మంత్రి రాజ్‌నాథ్ సింగ్‌కు ముఖ్య‌మంత్రి రేవంత్ రెడ్డి వినతి

కేజ్రీవాల్ కు 
సుప్రీంలో షాక్

- జయభేరి, న్యూడిల్లీ, జూన్ 24:
 ఢిల్లీ సీఎం కేజ్రీవాల్‌కు  మరోసారి షాక్ తగిలింది. ఆయన బెయిల్‌పై 
సుప్రీంకోర్టు లో  ఊరట దక్కలేదు. ఢిల్లీ లిక్కర్ పాలసీకి సంబంధించి 
ట్రయల్ కోర్టు  తనకు మంజూరు చేసిన బెయిల్‌పై ఢిల్లీ హైకోర్టు  స్టే విధిం -
చడంపై ఆయన సర్వోన్నత న్యాయస్థా నాన్ని ఆశ్రయించారు. ఈ పిటిష-
న్‌పై ఈ నెల 26న విచారించనున్నట్లు  వెల్లడించింది. హైకోర్టు  ఆదేశాలు 
వచ్చే వరకూ వేచి చూడాలని

తొలి 5 తొలి 5 
సంతకాలకు సంతకాలకు 

మంత్రివరగ్ం గ్రీన్ మంత్రివరగ్ం గ్రీన్ 
సిగ్నల్సిగ్నల్

నీట్‌ (యూజీ) పరీక్షలో గ్రేస్‌ మార్కులు 
కలిపిన 1563 మందికి నేషనల్‌ 
టెస్టింగ్‌  ఏజెన్సీ (ఎన్టీయే) ఆదివారం 
(జూన్‌ 23) రీ ఎగ్జా మ్‌ నిర్వహించిన 
సంగతి తెలిసిందే. ఈ పరీక్షను 
సుప్రీంకోర్టు  ఆదేశాల మేరకు దేశ 
వ్యాప్తంగా  మొత్తం 7 పరీక్ష కేంద్రాల్లో  
నిర్వహించారు. అయితే పరీక్షకు భారీ 
సంఖ్యలో విద్యార్ధు లు గైర్హా జరయ్యారు. 
మొత్తం 1563 మందికి గానూ కేవలం 
813 మంది మాత్రమే హాజరవడం 
చర్చణీయాంశంగా మారింది. 750 
మంది పరీక్షకు హాజరు కాలేదు. 

- జయభేరి, న్యూడిల్లీ, జూన్ 24:
 చంఢిఘర్‌లో ఇద్దరు అభ్యర్థు ల పరీక్ష రాసేందుకు 
అర్హత సాధించగా, వీరిద్దరూ పరీక్షకు హాజరుకా -
కపోవటం గమనార్హం. ఛత్తీస్‌గఢ్‌లో 602 మంది 
పరీక్ష రాసేందుకు అర్హత సాధించగా.. వారిలో 
291 మంది అభ్యర్థు లు పరీక్షకు హాజరయ్యారు. 
అంటే 311 మంది గైర్హా జరయ్యారు. హర్యానా-
లో 494 మంది అభ్యర్థు లలో 287 (58 శాతం) 
మంది పరీక్షకు హాజరయ్యారు. 207 మంది 
డుమ్మా కొట్టా రు. మేఘాలయలో 464 మందికి 
పరీక్ష రాసేందుకు అర్హత ఉండగా.. వీరిలో 230 

మంది గైర్హా జరయ్యారు. 234 మంది అంటే 
50.43 శాతం మంది విద్యార్థు లు మాత్రమే పరీ -
క్షకు హాజరయ్యారు. గుజరాత్‌లో ఒకేఒక అభ్యర్థి 
పరీక్షకు అర్హత సాధించగా.. ఆ విద్యార్ధి పరీక్షకు 
హాజరయ్యాడు. ఈ ఏడాది మే 5వ తేదీన నిర్వ-

హించిన నీట్‌ యూజీ పరీక్షలో ప్రశ్నాపత్రం ఆల-
స్యంగా అందించడంతో వారందరికీ ఎన్‌టీఏ గ్రేస్‌ 
మార్కులను ఇచ్చింది. దీనిపై చెలరేగిన వివాదం 
సుప్రీంకోర్టు కు చేరడంతో మొత్తం 1563 మందికి 
మళ్లీ పరీక్ష

నీట్ అక్రమాలు తీసే 
పనిలో అధికారులు

...మిగతాది 2 లో

...మిగతాది 2 లో

...మిగతాది 2 లో

2

2

2



- జయభేరి, విజయవాడ, జూన్ 24:
ఏపీ కేబినెట్ తొలి భేటీలో పలు కీలక నిర్ణయాలకు 
ఆమోదం తెలిపింది. సీఎంగా బాధ్యతలు చేపట్టిన 
అనంతరం చంద్రబాబు చేసిన తొలి 5 సంతకాలకు 
మంత్రివర్గం గ్రీన్ సిగ్నల్ ఇచ్చింది. వెలగపూడిలోని 
సచివాలయంలో సోమవారం సీఎం చంద్రబాబు అధ్య-
క్షతన రాష్ట్ర మంత్రివర్గం సమావేశమై పలు అంశాలపై 
చర్చించింది. ఈ భేటీలో డిప్యూటీ సీఎం పవన్ కల్యాణ్ 
సహా ఇతర శాఖల మంత్రులు హాజరయ్యారు. మూడు-
న్నర గంటల పాటు మంత్రివర్గం సమావేశం కాగా.. 
పలు కీలక అంశాలపై చర్చించింది. ఈ క్రమంలో 
నిరుద్యోగులకు సర్కారు గుడ్ న్యూస్ చెప్పింది. మెగా 
డీఎస్సీకి  గ్రీన్ సిగ్నల్ ఇచ్చింది. మొత్తం 16,347 పో-
స్టు లను డిసెంబర్ 10లోపు భర్తీ చేయాలని నిర్ణయిం-
చింది. జులై 1 నుంచి డీఎస్సీ ఉద్యోగాల భర్తీ ప్రక్రియ 
ప్రారంభం కానుంది. అయితే, కొత్తగా టెట్ నిర్వహణ, 
టెట్ లేకుండా డీఎస్సీ నిర్వహణపై 2 ప్రతిపాదనలపై 
భేటీలో చర్చించారు.  మెగా డీఎస్సీతో పాటు పింఛన్ల 
పెంపుపైనా కేబినెట్‌లో చర్చించారు. పింఛన్లు  రూ.3 
వేల నుంచి రూ.4 వేలకు పెంచుతూ నిర్ణయం తీ-
సుకున్నారు. ఈ రోజు జరిపిన చర్చల్లో  కొత్తగా టెట్‌ 
నిర్వహణ, టెట్‌ లేకుండా డీఎస్సీ నిర్వహణ ప్రతిపాద-
నలపై మంత్రి వర్గం చర్చించారు. డీఎస్సీ నిర్వహణకు 
సంబంధించిన షెడ్యూల్‌ను కూడా అధికారులు క్యాబి-
నెట్‌లో చర్చించారు. జులై ఒకటి నుంచి ప్రక్రియను 
ప్రారంభించి డిసెంబర్‌ 10లోపు ముగిసేలా ప్రణాళి-
కను రూపొందించారు. ఇక ఈ ప్రతిపాదనను మంత్రి-
వర్గం ఆమోదించడంతో జులై 1 నుంచి మెగా డీఎస్సీ 
ప్రక్రియ ప్రారంభంకానుంది. కాగా 2024 అసెంబ్లీ 
ఎన్నికల ముందు 6,100 ఉపాధ్యాయ పోస్టు ల భర్తీకి 
ప్రకటన వెలువడగా.. దీనికి రాష్ట్ర వ్యాప్తంగా మొత్తం 
4,72,487 మంది దరఖాస్తు చేసుకున్నారు. కానీ 
ఎన్నికల కోడ్‌ కారణంగా అది వాయిదా పడింది. ఆ 
తర్వాత అధికారం చేపట్టిన చంద్రబాబు ప్రభుత్వం ఈ 

నోటిఫికేషన్‌ను రద్దు  చేసి పోస్టు ల సంఖ్య పెంచింది.
జులై 1 నుంచి పెంచిన పింఛన్లు  అందించనున్నారు. 
ఏప్రిల్ నుంచి ఉన్న పింఛన్ బకాయిలతో కలిపి వచ్చే 
నెలలో ఒక్కొక్కరికి రూ.7 వేల పింఛన్ అందనుంది. 
జులైలో ఒకేసారి 65 లక్షల మంది లబ్ధిదారులు రూ.7 
వేల పింఛన్ అందుకోనున్నారు. వారికి ఇంటి వద్దకే 
పెరిగిన పింఛన్లు  అందించనున్నారు.అలాగే, ల్యాండ్ 
టైటిలింగ్ యాక్ట్ రద్దు , అన్న క్యాంటీన్ల పునరుద్ధరణ, 
స్కిల్ సెన్సస్‌కు కేబినెట్ ఆమోదం తెలిపింది. విజ-
యవాడలో వైఎస్సార్ హెల్త్ వర్శిటీ పేరును ఎన్టీఆర్ 
వర్శిటీగా మార్చేందుకు కేబినెట్ ఆమోదం తెలిపింది. 
మొత్తం 7 అంశాలపై శ్వేత పత్రాలు  విడుదల 

చేయాలని కేబినెట్ నిర్ణయించింది. మైన్, వైన్, పవర్ 
అండ్ ఫైనాన్స్ వంటి అంశాలపై వైట్ పేపర్ విడుదల 
చేయనున్నారు. కేబినెట్ ముగిశాక మంత్రులతో సీఎం 
చంద్రబాబు సమావేశమయ్యారు. పలు అంశాలపై 
అమాత్యులకు దిశానిర్దేశం చేశారు.
ఇక ఎన్టీఆర్ హెల్త్  వర్శిటీ
ఆంధ్రప్రదేశ్‌లో కొత్త ప్రభుత్వం ఏర్పాటు తర్వాత 
తొలిసారి కేబినెట్ భేటీ అయ్యింది. ముఖ్యమంత్రి 
చంద్రబాబు నాయుడు అధ్యక్షతన ఏపీ కేబినెట్ 
సమావేశం మూడున్నర గంటలపాటు కొనసాగిం-
ది. ఏపీ కేబినెట్‌ భేటీలో..పలు కీలక నిర్ణయాలకు 
ఆమోదం లభించింది. చంద్రబాబు చేసిన 5 తొలి 

సంతకాలకు మంత్రిమండలి ఆమోదం తెలిపింది. 5 
హామీల అమలుపై విడివిడిగా చర్చించిన కేబినెట్.. 
మెగా DSC, ల్యాండ్‌ టైటిలింగ్ యాక్ట్‌ రద్దు కు 
ఆమోదం తెలిపింది. అలాగే అన్న క్యాంటీన్లు , పెన్షన్ల 
పెంపు, స్కిల్‌ సెన్సెస్‌కు ఓకె చెప్పింది. YSR హెల్త్ 
వర్సిటీ పేరు NTRహెల్త్ వర్సిటీగా మారుస్తూ 
నిర్ణయం తీసుకుంది. అలాగే పోలవరం, అమరావ-
తి, లిక్కర్‌, మైనింగ్‌, ఫైనాన్స్‌, విద్యుత్‌శాఖలపై శ్వేత-
పత్రాలు విడుదలచేయాలని మంత్రివర్గం నిర్ణయం 
తీసుకుంది. ఒకటో తేదీన సచివాలయ ఉద్యోగులతో 
ఇంటింటికీ పెన్షన్‌ పంపిణీ చేయించాలని నిర్ణయం 
తీసుకుంది కేబినెట్.

- జయభేరి, హైదరాబాద్, జూన్ 24:
రెండు సార్లు  కాంగ్రెస్ లెజిస్లేచర్ పార్టీలను కేసీఆర్ 
విలీనం చేసుకున్నాడు.. అయినా కాంగ్రెస్ పార్టీని 
ఏమీ చేయలేకపోయారు కదా...ఆయన పార్టీ ఎమ్మె-
ల్యేలు మాకెందుకు ?" అని ఎన్నికల్లో  గెలిచిన తర్వాత 
మీడియా ఇంటర్యూల్లో  తెలంగాణ సీఎం, పీసీసీ చీఫ్ 
రేవంత్ రెడ్డి చెప్పారు. అప్పటికీ కాంగ్రెస్ నేతల ఆలో-
చనలు టిట్ ఫర్ టాట్ అనే దారిలో ఉన్నాయి. అంటే 
కేసీఆర్ రెండు సార్లు  తమ ఎల్పీల్ని విలీనం చేసుకున్నా-
రు కాబట్టి.. తాము కూడా ఈ సారి బీఆర్ఎస్ఎల్పీని 
విలీనం చేసుకోవాలని.. ఆ దిశగా రేవంత్ రాజకీయం 
చేయాలని కోరుకున్నారు. కానీ రేవంత్ రెడ్డి కేసీఆర్ 
చేసిన తప్పుల్ని తాను చేయకూడదన్నట్లు గా పరిణితి-
తో మాట్లా డారు. కానీ పార్లమెంట్ ఎన్నికలు ముగిసిన 
తర్వాత సీన్ మారిపోయింది. 
ఇప్పుడు ఆయన కాంగ్రెస్ పార్టీ ఎమ్మెల్యేల్ని చేర్చుకు-
నేందుకు సిద్ధమయ్యారు. బీఆర్ఎస్‌కు ఇప్పుడు ఉన్న 
ముఫ్పై ఐదు మంది ఎమ్మెల్యేల్లో  కనీసం పదిహేను 
మందికి అసెంబ్లీ ఎన్నికలుక ముందు కండువా 
కప్పేందుకు సిద్ధమవుతున్నారని కాంగ్రెస్ వర్గా లు 
చెబుతున్నాయి. కేసీఆర్ రెండో సారి అధికారంలోకి 
వచ్చిన తర్వాత .. కాంగ్రెస్ ఎమ్మెల్యేల్ని పార్టీలోకి ఆక-
ర్షించారు. అందు కోసం అధికార బలాన్ని ప్రయోగిం-
చారు. మనకు అవసరం లేదు కదా ఎందుకు అని.. అని 
అంటే వారు కాంగ్రెస్ లో ఉంటే.. ఏదో ఒకటి వాగుతూ 
ఉంటారు.. మన పార్టీలో చేర్చుకుంటే సైలెంట్ గా 
ఉంటారని సమాధానం  చెప్పారని ప్రస్తుత ఎమ్మెల్యే 
పల్లా   రాజేశ్వర్ రెడ్డి ఓ సారి బహిరంగంగానే చెప్పారు. 
అంటే.. ప్రతిపక్ష నేతలు విమర్శలు చేయకుండా వారిని  
నిర్వీర్యం చేయడానికి తమ పార్టీలోకి కేసీఆర్ ఆహ్వా-
నించేవారు. 
దీని వల్ల ఆయన పార్టీ ఎంత నష్టపోయిందో.. ఎన్ని-
కల ఫలితాలు నిరూపించాయి. పార్టీలో పెద్ద ఎత్తున 
గ్రూపులు పెరిగిపోయాయి. నేతలు ఒకరిపై ఒకరు 
ఆధిపత్య పోరాటం చేసుకుంటూ అభ్యర్థు ల ఓటమికి 
కారణమయ్యారు. పొటెన్షియల్ లీడర్లు  కొంత మందికి 
టిక్కెట్లు  దక్కక కాంగ్రెస్ లో చేరిపోయి విజయం 
సాధించారు. అంటే కేసీఆర్ చేసిన చేరికల రాజకీయా-

లు కాంగ్రెస్ పార్టీని ఏ మాత్రం బలహీనం చేయకపో-
గా.. రివర్స్ లో బీఆర్ఎస్‌కే మైనస్ అయ్యాయి. పార్ల-
మెంట్ ఎన్నికలకు ముందు బీఆర్ఎస్ నేతలు.. బీజేపీ 
నేతలు  ప్రభుత్వం ఎంత కాలం ఉంటుందో తెలియదని 
కామెంట్స్ చేశారు. కానీ అది మైండ్ గేమే. ఇప్పుడు 
రేవంత్ సర్కార్ కు వచ్చిన ముప్పేమీ లేదు. బీజేపీ పా-
ర్లమెంట్ సీట్లు  కాంగ్రెస్ తో సమానంగా గెల్చుకుంది. 
కేంద్రంలో  మిత్రపక్షాల అండతో ప్రభుత్వం ఏర్పాటు 
చేసింది. ఇలాంటి పరిస్థితుల్లో  బీజేపీ .. కాంగ్రెస్ సర్కార్ 
జోలికి అసలు రాదు. బీఆర్ఎస్‌కు అసలు అలాంటి 
అవకాశం కూడా లేదు. అయినా రేవంత్ .. ఎమ్మెల్యే-
లను చేర్చుకునేందుకు రెడీ అయిపోయారు. అసెంబ్లీ 
ఎన్నికల్లో  గులాబీ పార్టీ 39 సీట్లు  గెలిచింది. అయితే 
ఇందులో కంటోన్మెంట్ ఎమ్మెల్యేగా ఉన్న లాస్య 
నందిత రోడ్డు  ప్రమాదంలో చనిపోవడంతో ఉపఎ-
న్నిక వచ్చింది. ఆ ఉప ఎన్నికలో కాంగ్రెస్ గెలిచింది. 
సో సంఖ్య 38కి తగ్గింది. అదే సమయంలో బీఆర్ఎస్ 
నుంచి దానం నాగేందర్, కడియం శ్రీహరి, తెల్లం వెం-

కట్రావ్ కాంగ్రెస్ కండువా కప్పుకున్నారు. వీరంతా 
కాంగ్రెస్‌కు కలిశారు. అంటే ఎమ్మెల్యేల సంఖ్య 68కి 
చేరింది. బీఆర్ఎస్ కు  ఇప్పుడు 35 మంది ఎమ్మెల్యేలు 
మిగిలారు.  వీరిలో పదిహేను మంది వరకూ అసెంబ్లీ 
ఎన్నికల కంటే ముందే కాంగ్రెస్ చేరేందుకు ఏర్పాట్లు  
చేసుకుంటున్నారు. పార్టీలో చేరే వారంతా పూర్తిగా 
అధికారం అనే బెల్లముక్క చుట్టూ  చీమలు, ఈగలుగా 
చేరేందుకు వస్తున్నవారే. ఎందుకంటే వారు ఇప్పటి 
వరకూ కాంగ్రెస్ ను ఓడించేందుకు పని చేశారు.  
పార్టీలో పదవులు లేదా ప్రభుత్వంలో నామినేటెడ్ 
పదవులు.. ఇంకా ఆర్థిక ప్రయోజనాలు ఆశించి చేరే 
వారు కూడా ఉంటున్నారు. 
ఇప్పుడు ఇలాంటి నేతలే రేవంత్ రెడ్డికి అతి పెద్ద సవాల్ 
.  తెలంగాణ ఎన్నికల్లో   ఏటికి ఎదురీది గెలిచారు. ప్ర-
స్తుతం పార్టీలో చేరుతున్న వారంతా కాగ్రెస్ పార్టీని 
ఓడించడానికి సర్వశక్తులు ఒడ్డిన వాళ్లే. కాంగ్రెస్‌కు 
భవిష్యత్ లేదని నమ్మిన వాళ్లే.  బీఆర్ఎస్ పార్టీ ఓడి-
పోవడానికి ప్రత్యక్షంగా  పరోక్షంగా ఇలాంటి నేతలు 

కూడా కారణం.  ఇప్పుడు గేట్లు  ఎత్తి ఈ సమస్యను 
తన నెత్తి మీద వేసుకుంటోంది కాంగ్రెస్ పార్టీ. పదేళ్లు  
పార్టీ కోసం కష్టపడిన వారు  ఉన్నారు. దశాబ్దం పాటు 
పార్టీ కోసం కష్టపడిన వారు.. అసలు పార్టీకి భవిష్యత్తే 
ఉండదన్న భావన వచ్చినప్పటికీ పార్టీని వదిలి పెట్టని 
వారు ఉన్నారు. వారిలో చాలా మంది గ్రామ, మండల 
స్థా యిలోనే ఉన్నారు. నిజానికి కాంగ్రెస్ ఎప్పటికప్పుడు 
బలంగా ఉందన్న భావన రావడానికి లీడర్లు  పోయినా 
క్యాడర్ పోలేదని అనుకోవడమే.  బీఆర్ఎస్ నేతలంతా 
పోలోమని కాంగ్రెస్ లోకి వస్తే.. మరి వారికి అన్యాయం 
చేసినట్లే అవుతుంది. అందర్నీ గుర్తిస్తామని రేవంత్ చె-
బుతున్నారు. కానీ అది మాటల్లో  అంత తేలిక కాదు.
అయితే  బీఆర్ఎస్ పార్టీని బలహీనం చేయవచ్చు అన్న 
వ్యూహంతోనే చేరికలను ప్రోత్సహిస్తున్నారని అనుకో-
వచ్చు. కానీ అది రివర్స్ కూడా అయ్యే అవకాశం 
ఉంది.త కేసీఆర్‌కు అలాగే అయింది. రేవంత్ ఈ 
విషయంలో ఎలాంటి జాగ్రత్తలు తీసుకుంటారో వేచి 
చూడాల్సి ఉంది.

నీట్ అక్రమాలు తీసే పనిలో..
నిర్వహించాలని కోర్టు  ఆదేశించింది. దీంతో వీరందరికీ ఆదివారం 
మద్యాహ్నం 2 నుంచి 5.20 గంటల వరకు పరీక్ష జరపగా కేవలం 
52 శాతం మంది మాత్రమే హాజరయ్యారు.మరోవైపు ఎన్నడూలేనిది 
ఈ ఏడాది జరిగిన నీట్ యూజీ ప్రవేశ పరీక్షలో ఏకంగా 67 మందికి 
టాప్‌ ర్యాంకులు రావడం పలు అనుమానాలకు తావిచ్చింది. దీనిపై పలు 
నగరాల్లో  నిరసనలు వెల్లు వెత్తడంతో పాటు వివిధ హైకోర్టు లతో పాటు సు-
ప్రీంకోర్టు లో కూడా పిటిషన్లు  దాఖలయ్యాయి. ఈ ఆరోపణల నేపథ్యంలో 
ఎన్‌టీఏ డైరెక్టర్ జనరల్ సుబోధ్ సింగ్‌ను పదవి నుంచి తొలగించి, అక్ర -
మాలపై దర్యాప్తును సీబీఐకి అప్పగించింది. కేంద్ర విద్యా మంత్రిత్వ శాఖ 
కూడా NTA పనితీరును సమీక్షించడానికి ఏడుగురు సభ్యుల ప్యానెల్‌ను 
ఏర్పాటు చేసింది. అక్రమాలకు సంబంధించి సీబీఐ ఎఫ్‌ఐఆర్‌ దాఖలు 
చేసింది. ఇప్పటికే పేపర్‌ లీకేజీలకు సంబంధించి పలువురు విద్యార్ధు లు 
పరీక్షకు ముందు రోజు రాత్రి తమకు ఆన్సర్‌లతో కూడిన ప్రశ్నాపత్రం 
అందినట్లు  పోలీసుల ఎదుట అంగీకరించారు. ఈ నేపథ్యంలో పరీక్ష రద్దు  
చేసి, 24 లక్షల మందికి మళ్లీ పరీక్ష నిర్వహిస్తుందా? లేదంటే కౌన్సెలింగ్‌ 
యథావిథిగా కొనసాగిస్తుందా? అనే దానిపై ఉత్కంఠ నెలకొంది.

మళ్లీ మేనల్లు డికి బాధ్యతలు
రాజకీయ వారసుడిగా ప్రకటించారు. అంతేకాకుండా ఆకాశ్ ఆనంద్‌ను 
బీఎస్పీ జాతీయ సమన్వయకర్తగా కూడా నియమించారు. లోక్ సభ ఎన్ని -
కల్లో  బీఎస్పీ ఒక్క స్థా నం కూడా గెలవలేదు. పార్టీ భవితవ్యాన్ని దృష్టిలో 
ఉంచుకుని మాయవాతి లక్నోలో సమీక్ష సమావేశం నిర్వహించారు. 
ఆకాశ్ ఆనంద్ సహా జాతీయ స్థా యి నేతలతో పాటు, అన్ని రాష్ట్రా లకు 
చెందిన బీఎస్పీ నేతలు ఈ సమావేశానికి హాజరయ్యారు.గతంలో కూడా 
ఆకాశ్‌ ఆనంద్‌ను వారసుడిగా ప్రకటించారు మాయావతి. అయితే ఎన్ని -
కల ముందు అతడిని రెండు హోదాల నుంచి తొలగించారు. ఆత్మాభిమా -
నం, ఆత్మగౌరవం అనే అంశాల ప్రాతిపదికగా, డాక్టర్ బీఆర్ అంబేద్కర్ 
ఆశయాల స్ఫూర్తిగా తాను, కాన్షీరామ్ కలిసి పార్టీని ఏర్పాటు చేసి, 
అందుకోసం తమ జీవితాలను సైతం త్యాగం చేశామని మాయావతి 
ఎన్నికల ముందు పేర్కొన్నారు. లోక్‌సభ ఎన్నికల్లో  దేశవ్యాప్తంగా బీఎస్పీ 
424 మంది అభ్యర్థు లను బరిలో దించింది. వారిలో ఒక్కరు కూడా గెలవ-
లేదు. ఈ క్రమంలో.. రెండు హోదాల నుంచి తొలగించిన కొన్ని రోజులకే, 
మాయావతి తన మేనల్లు డికి అవే హోదాలను తాజాగా తిరిగి కట్టబెట్టా -
రు. చాలా దూకుడుగా వ్యవహరిస్తారని బీఎస్పీ నేతలు చెబుతుంటారు. 

అందుకే మేనల్లు డినే తిరిగి నమ్ముకున్నారు బెహన్‌జీ. పార్టీ పగ్గా లను 
ఆకాశ్‌కు అప్పగించాలని నిర్ణయించుకున్నారు.

కేజ్రీవాల్ కు సుప్రీంలో షాక్
స్పష్టం చేసింది. ఈ క్రమంలో ఆయనకు మళ్లీ నిరాశే ఎదురైంది.కేజ్రీవా -
ల్‌ బెయిల్‌పై స్టే విధిస్తూ హైకోర్టు  ఇచ్చిన ఆదేశాలపై.. ఆయన తరఫున 
సీనియర్ న్యాయవాది అభిషేక్ మను సింఘ్వీ సుప్రీంకోర్టు లో వాదనలు 
వినిపించారు. విచారణ తొలి రోజే బెయిల్ ఉత్తర్వులపై హైకోర్టు  స్టే ఇవ్వా -
ల్సిన అవసరం ఏముందని.. హైకోర్టు  తన ఉత్తర్వులు వచ్చేంతవరకూ 
సీఎం ఎందుకు స్వేచ్ఛగా ఉండకూడదని అన్నారు. అయితే, కేజ్రీవాల్ 
పిటిషన్‌పై ఈ నెల 26న విచారిస్తామని సుప్రీంకోర్టు  వెల్లడించింది.ఢిల్లీ 
లిక్కర్ స్కామ్ కేసుకు సంబంధించి సీఎం కేజ్రీవాల్‌కు ఈ నెల 20న రౌస్ 
అవెన్యూ కోర్టు  బెయిల్ మంజూరు చేసింది. దీనిపై తీవ్ర అసంతృప్తి వ్యక్తం 
చేసిన ఈడీ.. హైకోర్టు లో సవాల్ సవాల్ చేసింది. దీనిపై విచారించిన 
జస్టిస్ సుధీర్ కుమార్ జైన్, జస్టిస్ రవీందర్ దుడేజాతో కూడిన ధర్మాస-
నం ట్రయల్ కోర్టు  నిర్ణయంపై స్టే విధించింది. దీనిపై కేజ్రీవాల్ సుప్రీంకో -
ర్టు లో సవాల్ చేయగా.. అక్కడా ఆయనకు నిరాశే ఎదురైంది.

ర‌క్ష‌ణ శాఖ భూములు.. 
హైద‌రాబాద్ న‌గ‌రంతో పాటు న‌గ‌రం చుట్టు  ప‌క్క‌ల ప్రాంతాల్లో  ర‌హ‌దారుల 
విస్త‌ర‌ణ‌, ఫ్లైఓవ‌ర్లు , ఇత‌ర మౌలిక స‌దుపాయాల క‌ల్ప‌న‌కు ర‌క్ష‌ణ శాఖ భూములు 
త‌మ‌కు అవ‌స‌ర‌మ‌ని, ఆర్‌సీఐ రాష్ట్ర ప్ర‌భుత్వ భూములు వినియోగించుకుంటు -
న్నందున ర‌క్ష‌ణ శాఖ భూములు 2,450 ఎక‌రాలు త‌మ‌కు అప్ప‌గించాల‌ని కేంద్ర 
మంత్రిని ముఖ్య‌మంత్రి కోరారు. రాష్ట్ర ప్ర‌భుత్వం, ర‌క్ష‌ణ శాఖ భూముల ప‌ర‌స్ప‌ర 
బ‌దిలీకి అంగీక‌రించాల‌ని రక్ష‌ణ శాఖ మంత్రికి ముఖ్య‌మంత్రి విజ్ఙ‌ప్తి చేశారు.
సైనిక్ స్కూల్‌పై
వ‌రంగ‌ల్ న‌గ‌రానికి గ‌తంలోనే సైనిక్ స్కూల్ మంజూరు చేసినా గ‌త రాష్ట్ర ప్ర-
‌భుత్వం నిర్మాణప‌రంగా ఎటువంటి చ‌ర్య‌లు తీసుకోలేద‌ని ర‌క్ష‌ణ శాఖ మంత్రి 
రాజ్‌నాథ్ సింగ్ దృష్టికి ముఖ్య‌మంత్రి రేవంత్ రెడ్డి తీసుకెళ్లా రు. వ‌రంగ‌ల్ సైనిక్ 
స్కూల్ అనుమ‌తుల గ‌డువు ముగిసినందున అనుమ‌తులు పున‌రుద్ధ‌రించాల‌ని 
లేదా తాజాగా మంజూరు చేయాల‌ని కేంద్ర మంత్రిని ముఖ్య‌మంత్రి కోరారు.
2.70 ల‌క్ష‌ల ఇళ్ల‌ ను మంజూరు చేయండి
2024-25 ఆర్థిక సంవ‌త్స‌రంలో బీఎల్‌సీ మోడ‌ల్‌లో తెలంగాణ‌కు 2.70 ల‌క్ష‌ల 
ఇళ్లు  మంజూరు చేయాల‌ని కేంద్ర గృహ‌నిర్మాణ‌, ప‌ట్ట‌ణ వ్య‌వ‌హారాల శాఖ 
మంత్రి మ‌నోహ‌ర్‌లాల్ ఖ‌ట్ట‌ర్‌కు ముఖ్య‌మంత్రి రేవంత్ రెడ్డి విజ్ఞ‌ప్తి చేశారు.
నిరుపేద‌లకు వారి సొంత స్థ‌లాల్లో  25 ల‌క్ష‌ల ఇళ్లు  నిర్మించాల‌ని రాష్ట్ర ప్ర‌భుత్వం 
నిర్ణ‌యించింద‌ని కేంద్ర మంత్రి దృష్టికి ముఖ్య‌మంత్రి తీసుకెళ్లా రు. కేంద్ర మంత్రి 
ఖ‌ట్ట‌ర్‌ను ముఖ్య‌మంత్రి రేవంత్ రెడ్డి సోమ‌వారం ఆయ‌న నివాసంలో క‌లిశారు.
రాష్ట్రంలో తాము నిర్మించ‌ద‌ల్చిన 25 ల‌క్ష‌ల ఇళ్ల‌లో 15 ల‌క్ష‌లు ఇళ్లు , ప‌ట్ట‌ణాభివృ-
ద్ధి సంస్థ‌ల ప‌రిధిలోకి వ‌స్తాయ‌ని, వాటిని ల‌బ్ధిదారు ఆధ్వ‌ర్యంలోని వ్య‌క్తిగ‌త ఇళ్ల 
నిర్మాణం (బీఎల్‌సీ) ప‌ద్థ‌తిలో నిర్మించ‌నున్న‌ట్లు  కేంద్ర మంత్రికి ముఖ్య‌మంత్రి 
వివ‌రించారు. ప్ర‌ధాన‌మంత్రి ఆవాస యోజ‌నను (ప‌ట్ట‌ణ‌)-పీఎంఏవై (యూ) కేంద్ర 
ప్ర‌భుత్వం ప్ర‌తిష్టా త్మ‌కం తీసుకున్నందున‌, 2024-25 సంవ‌త్స‌రానికి పీఎంఏవై 
(యూ) కింద మంజూరు చేసే ఇంటి నిర్మాణ వ్య‌యం నిధులు పెంచాల‌ని, రాష్ట్రం -
లో తాము నిర్మించే ఇళ్ల‌ను పీఎంఏవై (యు) మార్గ‌ద‌ర్శ‌కాల ప్ర‌కారం నిర్మిస్తామ‌ని 
కేంద్ర మంత్రి ఖ‌ట్ట‌ర్‌కు ముఖ్య‌మంత్రి రేవంత్ రెడ్డి వివ‌రించారు.
పీఎంఏవై (యూ) కింద ఇప్ప‌టి వ‌ర‌కు తెలంగాణ‌కు 1,59,372 ఇళ్లు  మంజూరు 
చేసి రూ.2,390.58 కోట్లు  గ్రాంటు కింద ప్ర‌క‌టించార‌ని ముఖ్య‌మంత్రి గుర్తు 
చేశారు. అయితే ఇందులో ఇప్ప‌టి వ‌ర‌కు కేవ‌లం రూ.1,605.70 కోట్లు  
మాత్ర‌మే విడుద‌ల చేశార‌ని, మిగ‌తా నిధులు విడుద‌ల చేయాల‌ని కేంద్ర మంత్రి 
ఖ‌ట్ట‌ర్‌ను ముఖ్య‌మంత్రి రేవంత్ రెడ్డి కోరారు.
స్మార్ట్ సిటీ మిషన్ పనులపై
స్మార్ట్ సిటీ మిష‌న్ కింద చేప‌ట్టే ప‌నులు పూర్తి కానుందున మిష‌న్ కాల ప‌రిమితిని 
2025, జూన్ వ‌ర‌కు పొడిగించాల‌ని కేంద్ర గృహ‌నిర్మాణ‌, ప‌ట్ట‌ణ వ్య‌వ‌హారాల 
శాఖ మంత్రి మ‌నోహ‌ర్‌లాల్ ఖ‌ట్ట‌ర్‌కు ముఖ్య‌మంత్రి రేవంత్ రెడ్డి విజ్ఞ‌ప్తి చేశారు.
స్మార్ట్ సిటీ మిష‌న్ కింద తెలంగాణ‌లో వ‌రంగ‌ల్‌, క‌రీంన‌గ‌ర్ న‌గ‌రాల్లో  ప‌నులు 
చేప‌ట్టిన‌ట్లు  ఆయ‌న కేంద్ర మంత్రి దృష్టికి తీసుకెళ్లా రు. మిష‌న్ కింద వ‌రంగ -
‌ల్‌లో 45 ప‌నులు పూర్త‌య్యాయ‌ని, రూ.518 కోట్ల వ్యయంతో చేప‌ట్టిన మ‌రో 
66 ప‌నులు కొన‌సాగుతున్నాయ‌ని, క‌రీంన‌గ‌ర్‌లో 25 ప‌నులు పూర్త‌య్యాయని, 
రూ.287 కోట్ల వ్య‌యంతో చేప‌ట్టిన 22 ప‌నులు కొన‌సాగుతున్నాయ‌ని కేంద్ర 
మంత్రికి ముఖ్య‌మంత్రి వివ‌రించారు. స్మార్ట్ సిటీ మిష‌న్ కాల ప‌రిమితి ఈ ఏడాది 
జూన్ 30తో ముగుస్తోంద‌ని, ప్ర‌జా ప్ర‌యోజ‌నార్ధం ప‌నులు ముగిసే వ‌ర‌కు మిష‌న్ 
కాల‌ప‌రిమితిని మ‌రో ఏడాది పొడిగించాల‌ని ముఖ్య‌మంత్రి విజ్ఞ‌ప్తి చేశారు.

ఎకరం 4 లక్షల రూపాయలు
రాష్ట్రంలోని భూములు, ఆస్తుల రిజిస్ట్రేషన్‌ విలువల సవరణ కసరత్తు కొలిక్కి 
వస్తోంది. ఈ నెల 18వ తేదీ నుంచి ప్రారంభమైన ఈ ప్రక్రియలో భాగంగా వ్యవ -
సాయ భూముల కనీస విలువపై స్టాం పులు, రిజిస్ట్రేషన్ల శాఖ ఓ అభిప్రాయానికి 
వచ్చింది. అధికార వర్గా ల సమాచారం ప్రకారం.. రాష్ట్రంలోని ప్రతి ఎకరా వ్యవ-
సాయ భూమి కనీస విలువను రూ.4 లక్షలుగా నిర్ధారిం చాలని సూత్రప్రాయంగా 
నిర్ణయించింది. వాస్తవానికి ఈ విలువను రూ.4-5 లక్షలుగా నిర్ణయించాలని 
స్టాం పులు, రిజిస్ట్రేషన్ల శాఖ మౌఖికంగా సూచించింది. అయితే ఏజెన్సీ ఏరియా-
ల్లో  ఈ విలువలు సరిపోయే అవకాశం లేనందున భద్రాచలం, ములుగు, ఆసి -
ఫాబాద్‌ లాంటి ఏజెన్సీ ప్రాంతాలు మినహా రాష్ట్ర వ్యాప్తంగా వ్యవసాయ భూమి 
కనీస రిజిస్ట్రేషన్‌ విలువను రూ.4 లక్షలు చేయాలని నిర్ణయించినట్టు  తెలుస్తోంది. 
అదే విధంగా నివాస స్థలాల కనీస విలువ ప్రతి చదరపు గజానికి రూ.1,000, 
అపార్ట్‌మెంట్ల కంపోజిట్‌ విలువ (చదరపు అడుగు) రూ.1,500గా ప్రతిపా -
దించాలని నిర్ణయించారు. ఏజెన్సీ ప్రాంతాల్లో  చదరపు గజం కనీస విలువ రూ
.500గా ప్రతిపాదించనున్నారు. ఈ మేరకు జరుగుతున్న కసరత్తు 90 శాతం 
పూర్తయిందని, సోమవారం సాయంత్రానికి రిజిస్ట్రేషన్‌ విలువల సవరణ ప్రతిపా-
దనలను క్షేత్రస్థా యిలో ఏర్పాటు చేసిన కమిటీలు స్టాం పులు, రిజిస్ట్రేషన్ల శాఖకు 
సమరి్పంచనున్నాయని తెలుస్తోంది. షెడ్యూల్‌ ప్రకారం ఈ ప్రతిపాదనలపై ఈ 
నెల 25వ తేదీన ఆ శాఖ ఐజీ సమీక్ష నిర్వహించాల్సి ఉంది. అయితే ఆర్‌సీసీ 
నిర్మాణాలు, రేకుల షెడ్లకు సంబంధించిన కనీస విలువల నిర్ధా రణకు సంబం-
ధించిన మార్గదర్శకాలు ఇంకా వెలువడాల్సి ఉందని, ఒకట్రెండు రోజుల్లో  ఈ ప్ర -
తిపాదనలు సిద్ధం చేస్తామని స్టాం పులు, రిజిస్ట్రేషన్ల శాఖ వర్గా లు చెబుతున్నాయి.
రాష్ట్రంలోని భూములు, ఆస్తుల రిజిస్ట్రేషన్‌ విలువను సవరించే ప్రక్రియలో 
భాగంగా వ్యవసాయ భూముల విలువలను మూడు కేటగిరీలుగా నిర్ధారిం చను -
న్నారు. గ్రామాల్లో ని వ్యవసాయ భూములు (ఎక్కువ సర్వే నంబర్లలో ఇదే విలువ 
ఉంటుంది), రాష్ట్ర, జాతీయ రహదారుల పక్కన ఉండే వ్యవసాయ భూములు, 
వ్యవసాయేతర అవసరాలకు (వెంచర్లకు) వినియోగించేందుకు సిద్ధంగా ఉన్న 
భూములు..ఇలా మూడు కేటగిరీల్లో  విలువలను నిర్ణయించనున్నారు.
హైవేల పక్కన వ్యవసాయ భూముల విలువను రూ.40-50 లక్షల వరకు 
సవరించే అవకాశముందని, వ్యవసాయేతర అవసరాలకు సిద్ధంగా ఉన్న (ప్లా -
ట్లు గా చేసేందుకు) భూమి విలువను రూ.కోటి వరకు సవరిస్తారని తెలుస్తోంది. 
అయితే మున్సిపాలిటీలు, కార్పొరేషన్ల సమీపంలో ఉన్న భూములకు, హైవేల 
పక్కనే ఉన్న నివాస ప్రాంతాలకు దూరంగా ఉండే భూములకు విలువల్లో  తేడా 
ఉంటుందని రిజిస్ట్రేషన్ల శాఖ అధికారులు చెబుతున్నారు. సబ్‌ డివిజన్‌ సర్వే 
నంబర్లు , మండల కేంద్రాలు, జిల్లా  కేంద్రాలు, హెచ్‌ఎండీఏ, ఇతర నగర అభివృ-
ద్ధి సంస్థలు, మున్సిపాలిటీలు, కార్పొరేషన్ల ప్రాతిపదికన వ్యవసాయ భూములు, 
ఆస్తుల సవరణ ప్రక్రియ సాగుతోందని అంటున్నారు.
తాజాగా జరుగుతున్న రిజిస్ట్రేషన్‌ విలువల సవరణ ప్రక్రియలో భాగంగా వాణిజ్య 
ప్రాంతాలపై రిజిస్ట్రేషన్ల శాఖ ప్రత్యేకంగా దృష్టి పెట్టింది. గతంలో సవరణ జరిగి -
నప్పుడు అప్పటివరకు వాణిజ్య కార్యకలాపాలు నిర్వహిస్తున్నట్టు గా నిర్ధా రణ 
అయిన డోర్‌ నంబర్ల విలువలను మాత్రమే వాణిజ్య కేటగిరీలో పరిగణనలోకి తీ -
సుకున్నారు. కానీ ఇప్పుడు వాణిజ్య డోర్‌ నంబర్లను ముందే ప్రత్యేకంగా నమోదు 
చేస్తున్నారు. ఇందుకోసం ప్రత్యేక సాఫ్ట్‌వేర్‌ను రూపొందించారు. నగర, పట్టణ 
ప్రాంతాల్లో ని ప్రధాన రహదారులకు ఇరువైపులా ఉండే వాణిజ్య సముదాయాల-
న్నింటికీ సంబంధించిన విలువల సవరణ ఆటోమేటిక్‌గా జరిగేలా ఈ సాఫ్ట్‌వే -
ర్‌ను రూపొందించారు. ఎట్టి పరిస్థితుల్లో నూ రాష్ట్రంలోని ఏ ఒక్క కమర్షియల్‌ డోర్‌ 
నంబర్‌ తప్పిపోకుండా జాగ్రత్తలు తీసుకోవాలని క్షేత్రస్థా యి కమిటీలకు వచ్చిన 
ఆదేశాల మేరకు చాలా పకడ్బందీగా వాణిజ్య ప్రాంతాల్లో ని రిజిస్ట్రేషన్‌ విలువల 
సవరణ జరుగుతోంది. సవరణ ప్రక్రియకు రిజిస్ట్రేషన్ల శాఖ కొన్ని నిబంధనలను 
రూపొందించుకుంది. వ్యవసాయ, వ్యవసాయేతర భూములు, ఆస్తులు, నివాస 
స్థలాలకు సంబంధించి బహిరంగ మార్కెట్‌లో ఉన్న విలువను ప్రాతిపదికగా 
తీసుకుంటోంది. బహిరంగ మార్కెట్‌ విలువకు, ప్రస్తుతం అమల్లో  ఉన్న ప్రభుత్వ 
విలువకు భారీగా వ్యత్యాసం ఉన్న చోట (ప్రస్తుతం రిజిస్ట్రేషన్‌ విలువ తక్కువ 
ఉన్న ప్రాంతాల్లో ) ఈసారి విలువలు భారీగా పెరగనున్నాయి. ఇందుకోసం 
రియల్‌ ఎస్టేట్‌ సంస్థల బ్రోచర్లు , ప్రకటనలను పరిగణనలోకి తీసుకోవడంతో 
పాటు రెవెన్యూ, మున్సిపల్‌ వర్గా ల నుంచి సమాచారాన్ని తీసుకుంటున్నారు. 
ఇలాంటి చోట్ల 40 నుంచి 100 శాతం విలువలు పెరగనున్నట్టు  తెలుస్తోంది. 
ఇదే సమయంలో ఇప్పటికే రిజిస్ట్రేషన్‌ విలువ ఎక్కువగా ఉన్న ప్రాంతాల్లో  మాత్రం 
ఓ మోస్తరు సవరణలుండే అవకాశముంది. ఈ ప్రాంతాల్లో  కనిష్టంగా 10 నుంచి 
గరిష్టంగా 20 శాతం వరకు మాత్రమే విలువలు సవరించనున్నారు. మొత్తం 
మీద ఈ విలువల సవరణ ప్రక్రియ ఈ నెల 29వ తేదీతో పూర్తి కానుండగా, అదే 
రోజు క్షేత్రస్థా యి కమిటీలు ఆ విలువను నిర్ధారిం చి రాష్ట్ర ప్రభుత్వానికి పంపను-
న్నాయి. ఆ తర్వాత ఈ విలువలను ప్రభుత్వ వెబ్‌సైట్‌లో అప్‌లోడ్‌ చేసి ప్రజల 
నుంచి అభిప్రాయాలు, అభ్యంతరాలను స్వీకరిస్తారు. అనంతరం మరోమారు 
విలువల్లో  మార్పులు, చేర్పులు చేసి ఆగస్టు  1వ తేదీ నుంచి కొత్త రిజిస్ట్రేషన్‌ వి-
లువలను అమల్లో కి తెచ్చేందుకు స్టాం పులు, రిజిస్ట్రేషన్ల శాఖ సిద్ధమవుతోంది.

తొలి 5 సంతకాలకు 
మంత్రివర్గం గ్రీన్ సిగ్నల్

టిట్ ఫర్ టాట్.. బూమ్ రాంగ్ అవుతుందా



8	ప్ర తి ఒక్కరి దరఖాస్తు పై సంబంధిత 
శాఖల అధికారులు సత్వర చర్యలు 
తీసుకోవాలి 

8	ప్ర త్యేక అధికారి అసిస్ట ెంట్ డైరెక్ట ర్ 
వెటర్నరీ ఇందిరా

- జయభేరి, దేవరకొండ :
ప్రజా సమస్యలను అప్పటికప్పుడే  పరిష్కరిం-
చాలన్న ఉద్దేశంతో మండల  ప్రజావాణి కార్యక్ర-
మాన్ని చేపట్టినట్లు  ప్రత్యేక అధికారి అసిస్టెంట్ 
డైరెక్టర్ వెటర్నరీ ఇందిరా తెలిపారు.సమస్యల 
పరిష్కారం కోసం ప్రజావాణి ద్వారా ప్రజలు 
సమర్పించిన ఫిర్యాదులను త్వరగా పరిష్కరిం- చాలని మండల అధికారులను ఆదేశించారు. ప్రతి సోమవారం నిర్వహించే ప్రజావాణి కార్య-

క్రమంలో భాగంగా మండల స్థా యిలో కార్యక్ర-
మాన్ని పెద్ద ఎత్తున నిర్వహిస్తామని తెలిపారు. 
సోమవారం నిర్వహించిన ప్రజావాణి కార్యక్ర-
మంలో 72 ఫిర్యాదులు వచ్చాయని తెలిపారు. 
ఈ ఫిర్యాదులను వెంటనే పరిష్కరించాలని 
సంబంధిత శాఖల అధికారులకు తెలిపారు. ఈ 
కార్యక్రమంలో ఆర్డిఓ శ్రీరాములు, ఎంపీడీవో 
జే. సుదర్శన్ రెడ్డి, తహసిల్దా ర్ సంతోష్ కిరణ్, 
వ్యవసాయ అధికారి రవికుమార్, ఎంపీఓ 
నీలిమ, ఏటీఎం జయప్రసాద్, ఎంఈఓ మాతృ 
నాయక్,మహమ్మద్ లతీఫ్ సీనియర్ అసిస్టెంట్ 
వివిధ శాఖల ఉన్నత అధికారులు పాల్గొన్నా రు.

8	విద్యాశాఖ నిబంధనలను భేఖాతరు 
చేస్తూ  ప్రై వేట్, కార్పొరేట్ పాఠశాలలకు 
విచ్చలవిడిగా ఓపెనింగ్ పర్మిషన్స్ ఇస్తు న్న 
మేడ్చల్ జిల్లా  విద్యాశాఖ అధికారి పై 
విచారణ జరిపి, సస్పెండ్ చేయాలి

8	మేడ్చల్ జిల్లా  వ్యాప్తం గా బడీడు 
పిల్ల లను ప్ర భుత్వ పాఠశాలల్లో  చేర్పించే 
కార్యక్ర మాలను పూర్తి  స్థా యిలో అమలు 
చేయడంలో విఫలం

8	ప్ర భుత్వ విద్యాసంస్థ ల బలోపేతంకై 
ఉండాల్సిన శ్ర ద్ధ .... ప్రై వేట్, కార్పొరేట్ 
పాఠశాలలపై ఉండటం సిగ్గు  చేటు

8	ఏఐవైఎఫ్ మేడ్చల్ జిల్లా  సమితి డిమాండ్

- జయభేరి, మేడ్చల్ :

విద్యాశాఖ నిబంధనలను భేఖాతరు చేస్తూ ప్రైవేట్, 
కార్పొరేట్ పాఠశాలలకు విచ్చలవిడిగా ఓపెనింగ్ 
పర్మిషన్స్ ఇస్తున్న మేడ్చల్ జిల్లా  విద్యాశాఖ అధికారి 
విజయ కుమారిపై విచారణ జరిపి, సస్పెండ్ 
చేయాలని, ప్రభుత్వ విద్యాసంస్థల బలోపేతంకై 
ఉండాల్సిన శ్రద్ధ.... ప్రైవేట్, కార్పొరేట్ పాఠశాలల -
పై ఉండటం సిగ్గు  చేటని ఆరోపిస్తూ అఖిల భారత 
యువజన సమాఖ్య (ఏఐవైఎఫ్) మేడ్చల్ జిల్లా  సమితి 
ఆధ్వర్యంలో కలెక్టరేట్ లోని ప్రజావాణి లో జిల్లా  
అదనపు కలెక్టర్ డి. విజయేందర్ రెడ్డి కి ఫిర్యాదు 
చేశారు. ఈ సందర్భంగా ఏఐవైఎఫ్ రాష్ట్ర ప్రధాన 
కార్యదర్శి కల్లూ రు ధర్మేంద్ర, ఏఐవైఎఫ్ మేడ్చల్ 
జిల్లా  కార్యదర్శి టి. సత్య ప్రసాద్ లు సంయుక్తంగా 
మాట్లా డుతూ.. విద్యాశాఖ నిబంధనలను పాటించా -
ల్సిన సదరు విద్యాశాఖ అధికారులు ఆ నిబంధనల-
ను ఉల్లంగిస్తూ ప్రైవేట్, కార్పొరేట్ విద్యాసంస్థల కు 
అనుకూలంగా వ్యవహరించడాన్ని తాము తీవ్రంగా 
ఖండిస్తున్నట్లు  తెలిపారు. 2024-25 విద్యాసంవత్స 
రానికి సంబంధించి ప్రైవేట్, కార్పొరేట్ పాఠశాలలు 
విచ్చలవిడిగా మేడ్చల్ జిల్లా  వ్యాప్తంగా నిబంధనల-
కు విరుద్ధంగా (Opening Permission)లతో 
పుట్టుకోచ్చా యన్నారు.సుమారు వందలాది నూతన 
పాఠశాలలకు ఓపెనింగ్ పర్మిషన్స్ ఇచ్చారన్నారు. 

పాఠశాలను ఏర్పాటు చేయాలంటే పాఠశాల ని-
బంధనల ప్రకారం "తనిఖీఫీజు, అగ్నిమాపక శాఖ 
NOC, ట్రాఫిక్ పోలీసుల క్లియరెన్స్, శానిటరీ సర్టి-
ఫికేట్, పాఠశాల భవన పటిష్టత ధృవ పత్రం, ఆట 
స్థలం తదితర అనుమతి పత్రాలు ఉంటేనే గుర్తింపు 
ఇస్తారు. కానీ, పైన తెలిపిన పత్రాలు సమర్పించకు-
న్నా మేడ్చల్ జిల్లా  DEO విచ్చల విడిగా opening 
permission's ఇచ్చినదని, పూర్తి స్థా యి తనిఖీలు 
చేపట్టకుండానే అధికార దుర్వనియోగానికి పాల్ప-
డినదని వారు ఆరోపించారు. అదేవిధంగా జిల్లా  
వ్యాప్తంగా అనుమతులు లేని పాఠశాలలు వందల్లో  
ఉన్నాయని, 10వ తరగతి వరకు పాఠశాలలకు అను-
మతులు లేకున్నా చర్యలు తీసుకోవడం లో  డీఈఓ 
నిర్లక్ష్యంగా వ్యవహరిస్తోందని విమర్శించారు. 10వ 
తరగతి నామినల్ రోల్స్ విషయంలో కాసులకు 
కక్కుర్తి పడి అనుమతులు లేని పాఠశాలలకు వత్తాసు 
పలుకుతున్నారనే ఆరోపణలు వాస్తవమని వారు 
ఉద్ఘటించారు. నామినల్ రోల్స్ విషయంలో ఒక్కో 

విద్యార్థి నుండి రెండు వేల రూపాయలు వసూళ్లు  
చేస్తున్నారని ధ్వజమెత్తారు. గత నెల  31వ తేదీన 
డీఈఓ ప్రైవేట్, కార్పొరేట్ పాఠశాలల్లో  పాఠశాల 
పేరుతో ముద్రించిన నోట్ బుక్స్, యూనిఫామ్స్, 
షూస్ మరియు స్టేషనరీ వంటి వాటిని పాఠశాల-
లో విక్రయాలను జరపొద్దని సెర్క్యూలర్ విడుదల 
చేశారు. కానీ, ఫిర్యాదు చేస్తే చర్యలు తీసుకోలేదని 
వారు అన్నారు. విక్రయాలు జరుపుతున్న పాఠశాలల-
పై ఫిర్యాదు చేస్తే, ఆయా పాఠాశాలల యాజమాన్యం 
కు ముందుగానే సమాచారాన్ని అందజేసి, అవినీతి 
అక్రమాలకు పాల్పడుతున్నారని ఆరోపించారు.
అదే విధంగా మన ఊరు-మన బడి - అమ్మ ఆదర్శ 
పాఠశాల పేరిట బడీడు పిల్లలను ప్రభుత్వ పాఠశా -
లల్లో   చేర్పించాలనే కార్యక్రమాన్ని జిల్లా  వ్యాప్తంగా 
అమలు  చేయడంలో విఫలం చెందారన్నారు.డీఈఓ 
కు ప్రభుత్వ విద్యాసంస్థలపై ఉండాల్సిన శ్రద్ధ...అనధి -
కార ప్రైవేట్, కార్పొరేట్ పాఠశాలలపై  ప్రత్యేక శ్రద్ధ 
ఉండటం శోచనీయమన్నారు. ప్రభుత్వ పాఠశాలల్లో  

నెలకొన్న సమస్యల పరిష్కారానికి సదరు డీఈఓ 
పూర్తి స్థా యి చర్యలు తీసుకోలేదని వారు ఆరోపించా -
రు. అమ్మ ఆదర్శ పాఠశాల పధకం కింద ఇప్పటికీ 
ప్రభుత్వ పాఠశాలల్లో  మౌలిక వసతుల కల్పన జరగ-
లేదని, పాఠ్యపుస్తకాలు, యూనిఫామ్స్, పాఠశాలల-
కు రంగులు, మరుగుదొడ్ల మరమ్మతులు పనులు నో -
చుకోలేదని అన్నారు. ఏఐవైఎఫ్ ఆరోపణలపై డీఈఓ 
గారు బహిరంగ చర్చకు సిద్ధమా అని వారు ప్రశ్నిం-
చారు. ఒకవేళ భాధ్యతయుతంగా నిబంధనల మేరకే 
పనిచేస్తే 2024 విద్యా సంవత్సరానికి జిల్లా  వ్యాప్తం-
గా ఎన్ని పాఠశాలలకు ఓపెనింగ్ అనుమతులు 
ఇచ్చారో జాబితా విడుదల చేయాలని, అమ్మ ఆదర్శ 
పాఠశాల పధకం క్రింద ఎన్ని నిధులు వచ్చాయో 
స్పష్టం చేయాలని వారు డిమాండ్ చేశారు. నిష్పక్ష -
పాతంగా డీఈఓ పై విచారణ జరిపించి, సస్పెండ్ 
చేయాలని వారు డిమాండ్ చేశారు. ఈ కార్యక్రమం -
లో ఏఐవైఎఫ్ జిల్లా  ఉపాధ్యక్షుడు గిరి బాబు, కిరణ్, 
అజీమ్ పాషా, హస్మాత్ తదితరులు పాల్గొన్నా రు.

ప్రజావాణితో విజ్ఞ ప్తు లు 
స్వీకరించిన కమీషనర్ 

- జయభేరి, మేడిపల్లి : 

పీర్జా దిగూడ మున్సిపల్ కార్యాలయంలో నిర్వహించిన ప్రజా-
వాణి కార్యక్రమంలో కమీషనర్ త్రిలేశ్వర్ రావు ప్రజల నుంచి 
ఫిర్యాదులు, వినతి పత్రాలను స్వీకరించారు. సుమారు 33 
అర్జీలు అందాయని అధికారులు తెలిపారు. ప్రజా వాణిలో వచ్చే 
సమస్యలను ఎప్పటికప్పుడు పరిష్కరించడమే ధ్యేయంగా తాము 
పనిచేస్తామని పేర్కొన్నారు. ఈ కార్యక్రమంలో ఆర్వో శ్రీనివాస్ 
రెడ్డి, ఏఈ బిక్షపతి, టిపిఓ అలీ పాష తదితరులు పాల్గొన్నా రు.

పోచారం మున్సిపల్ 
పరిధిలోని అన్నోజిగూడలో 

- జయభేరి, ఘట్కేసర్ :

సోమవారం నాడు పోచారం మున్సిపల్ పరిధిలో ని అన్నోజిగూడ 
లో బైండ్ల పూజారుల మంత్రోచ్ఛారణ లతో గావు, బలిగంప 
ఊరేగింపు, చంద్రపటం, నాభి శిల జలాభిషేకం తదితర పూజా 
కార్యక్రమా లు గ్రామ ప్రజల సమక్షంలో పెద్ద ఎత్తున జరిగాయి. 
ఈ కార్యక్రమంలో మున్సిపల్ చైర్మన్ బోయపల్లి కొండల్ రెడ్డి, 
కౌన్సులర్లూ  చింతల రాజశేఖర్,నల్ల వెల్లి లక్ష్మి శేఖర్ ముదిరా-
జ్,సింగిరెడ్డి సాయిరెడ్డి, బాలగొని వెంకటేష్ గౌడ్, పోచమ్మ 
ఆలయ కమిటీ అధ్యక్షులు KM రెడ్డి, ఉపాధ్యక్షులు పోలగోని 
వెంకట స్వామి గౌడ్,డైరక్టర్లు  నానవత్ జితేందర్ నాయక్, 
రాదరం యాదగిరి, దర్ణబోయిన శ్రీనివాస్ ముదిరాజ్, అల్వాల 
దర్శన్ గౌడ్ నాయకులు కొంతమ్ శంకర్ రెడ్డి,బలాగోని శంకర్ 
గౌడ్, నాళ్ళవెల్లి రమేష్ ముదిరాజ్, బోయ పల్లి సత్తి రెడ్డీ సగ్గు  శివ 
కుమార్ శ్రీకాంత్ రెడ్డీ, ననవత్ భిక్కు నాయక్, కాసుల దానయ్య 
గౌడ్, చిన్న శంకర్ గౌడ్, రదరాం పెంటయ్య, శ్రీశైలం సింగారం 
సహదేవ్, చౌదరి పల్లి వెంకటేష్ దాన్ సింగ్ నాయక్, యాంజల 
భాస్కర్ గౌడ్, రాజేశాస్వర్ రెడ్డి,నల్ల వెల్లి మురళి, శ్రీధర్ గౌడ్ 
మల్లేశ్, సింగారం మహేష్ సగ్గు  గణేష్ గ్రామ పెద్దలు మహిళలు   
పెద్ద సంఖ్యలో పాల్గొన్నా రు.

పేద విద్యార్థు లకు బ్యాగులు పెన్సిల్స్ 
అందజేసిన చోల్లే టి భాస్కరాచారి

- జయభేరి, దేవరకొండ :

దేవరకొండ మండలం కట్టకొమ్ము తండా గ్రామపంచాయతీ పరిధిలో ఉన్నటు-
వంటి ప్రాథమిక పాఠశాలలో  ఉన్నటువంటి ఎస్సీ ఎస్టీ బీసీ  పేద విద్యార్థు లకు 
చోల్లేటి ట్రస్ట్ సౌజన్యం సహకారంతో చోల్లేటి భాస్కరాచారి  పేద విద్యార్థు లకు 
స్కూల్ ఆవరణలో స్కూల్ బ్యాగులను, పెన్సిళ్లు , పెన్నులను అందించారు. 
ఈ సందర్భంగా బీసీ సంక్షేమ సంఘం రాష్ట్ర కార్యదర్శి సామాజికవేత్త  డాక్టర్ 
శ్రీనివాస్ గౌడ్, గ్రామ సర్పంచ్ శివయ్య, జాతీయ అవార్డు  గ్రహీతలు చోల్లేటి 
భాస్కరాచారి,  రాసమల్ల నాగయ్య ముదిరాజ్,  కూరెళ్ళ  కృష్ణచారి, పాఠశాల 
ఉపాధ్యాయులు పాండురంగారెడ్డి,  కాంతయ్య వారు విద్యార్థు లకు పెన్సిల్ 
పెన్నులు బ్యాగులను అందించారు. ఈ సందర్భంగా వారు మాట్లా డుతూ...  
విద్య అనేది మనిషికి జ్ఞానా న్ని సామాజిక అభివృద్ధిని అందిస్తుందని విద్యతో-
టే ప్రపంచాన్ని జయించొచ్చని నేటి బాలలే రేపటి పౌరులు అని మీరందరూ 
మంచిగా చదువుకొని తల్లిదండ్రులకు, గురువులకు  మంచి పేరు తెచ్చి  భవి -
ష్యత్తులో సమాజానికి ఉపయోగపడాలని కోరారు. వీరి వెంట తిరుమల రావు, 
చోల్లేటి మణికంఠ తదితరులు పాల్గొన్నా రు.

6 న శ్రీ షిరిడి సాయిబాబా 
అష్టా దశ వార్షికోత్సవం
8	హోమం, అభిషేకం, కలశస్థా పన, హారతి, సంధ్యాహారతి, 

వివిధ రకాల భక్తి  భజనలు 

8	ఇల్లం దుల శ్ర వణ్ కుమార్ అధ్యక్షు లు  

8	శ్రీ  షిరిడి సాయి దేవాలయం 

- జయభేరి, దేవరకొండ :z

దేవరకొండ పట్టణంలోని శ్రీ షిరిడి సాయిబాబా జ్ఞా న సరస్వతి దేవి దేవాలయ 
18వ అష్టా దశ వార్షికోత్సవ బ్రహ్మోత్సవం ప్రారంభమౌతుంది ఆలయ కమిటీ 
చైర్మన్ ఇల్లెందుల శ్రవణ్ కుమార్ తెలిపారు. ఈ సందర్భంగా దేవాలయ కమిటీ 
సభ్యులు మాట్లా డుతూ వార్షికోత్సవం సందర్భంగా రెండు రోజులపాటు నగర 
సంకీర్తన, బాబా వారి అభిషేకాలు,ప్రత్యేక పూజలు,  మంగళహారతులు 
ప్రవచనాలు వంటి కార్యక్రమాలను నిర్వహిస్తామని తెలిపారు. దేవరకొండ 
పట్టణం దేవతల కొండగా, సమస్త దేవతల నిలయంగా, ఆధ్యాత్మిక నగరంగా 
వెలుగుతుందని అన్నారు. అట్టి దేవరకొండ పట్టణంలో శ్రీ షిరిడి సాయి నాథ 
దేవాలయం, శ్రీ జ్ఞా న సరస్వతి దేవాలయం, శ్రీ గణపతి గురు దత్తాత్రేయ 
స్వామి, గోశాల,పరివార దేవతల నిలయమైన మన దేవాలయం ప్రాణ ప్రతిష్ట 
జరుపుకొని 18 సంవత్సరాల అవుతున్న శుభ తరుణంలో ఈ సాయినాధుని 
దివ్య ఆజ్ఞతో అష్టా దశ 18 వ వార్షికోత్సవం జరుపుటకు ఈనెల 26వ తేదీ 
బుధవారం  27వ తారీకు గురువారం అత్యంత వైభవోపీతంగా భక్తిశ్రద్ధలతో 
జరుపుటకు దైవాజ్ఞు లు పెద్దలు నిర్ణయించారని తెలిపారు.కావున భక్తులు 
అధిక సంఖ్యలో పాల్గొని  తీర్థప్రసాదాలు స్వీకరించి శిరిడి సాయిబాబా కృపకు 
పాత్రులు కాగలరని కోరారు.

ప్రజావాణి కార్యక్రమంలో 
అధికారులకు వినతిపత్రం

- జయభేరి, గుడిపల్లి :

గుడిపల్లి మండలకేంద్రంలో పూర్తి స్థా యిలో అన్ని ప్రభుత్వ కార్యాలయాలు 
ఏర్పాటుచేయాలని కోరుతూ ఈరోజు ప్రజావాణి కార్యక్రమం లో అధికారుల -
కు వినతిపత్రం అందజేసిన నాయకులు నతిపత్రం అందజేసిన వారిలో వైస్ 
MPP అర్వపల్లి సరిత నర్సింహా,గుడిపల్లి పలుగుచెరువు చైర్మన్ సూరబోయిన 
శ్రీనివాస్,కాంగ్రెస్ పార్టీ గుడిపల్లి గ్రామశాఖ ప్రధాన కార్యదర్శులు భూతం పెద్ద 
సైదులు,S V T  భూతం సైదులు తదితరులు పాల్గొన్నా రు.

సమడం నిరంజన్ మృతి బాధాకరం
8	మాజీ శాసన సభ్యులు రమావత్ రవీంద్ర  కుమార్

- జయభేరి, దేవరకొండ :
దేవరకొండ మండలం అంబటోనిగూడెం గ్రామానికి చెందిన మాజీ వార్డు  
సభ్యులు సమడం నిరంజన్ మృతి బాధాకరం అని నల్లగొండ జిల్లా  బిఆర్ఎస్ 
పార్టీ అధ్యక్షులు, దేవరకొండ మాజీ శాసన సభ్యులు రమావత్ రవీంద్ర కుమార్ 
అన్నారు. సోమవారం అంబటోనిగూడెం గ్రామంలో నిరంజన్ మృత  దేహానికి 
పూల మాల వేసి నివాళులర్పించారు. అనంతరం ఆయన  కుటుంబ సభ్యులకు 
మాజీ ఎమ్మెల్యే రవీంద్ర కుమార్  పరామర్శించారు. ఈ సందర్భంగా ఆయన 
మాట్లా డుతూ... నిరంజన్ కుటుంబ సభ్యులకు ప్రగాఢ సానుభూతి తెలిపారు.
నిరంజన్ ఆత్మకు శాంతి చేకూరాలని ఆకాంక్షించారు.ఆయన వెంట  వేముల 
రాజు, అడరపు హరికృష్ణ, బొడ్డు పల్లి కృష్ణ,వెంకటయ్య,సుమన్, తదితరులు 
ఉన్నారు.

మేడ్చల్ జిల్లా  మాజీ మంత్రి  చామకూర 
మల్లా రెడ్డి  కనబడుటలేదని పోలీస్ 
స్టేష న్లో  ఫిర్యాదు. 

భూకబ్జా  ఆరోపణలు కారణమా...!?

ఎమ్మెల్యేగా గెలిచి ప్ర జలకు 
అందుబాటులో లేకపోవడానికి 
అసలు కారణమేంటి!?

- జయభేరి, మేడ్చల్:
ఏరు దాటేవరకు ఏటి మల్లన్న.....
ఏరు దాటినంక బోడి మల్లన్న... అన్నట్టు  
ఉంది ఈ మాజీ మంత్రి తీరు ....
గత బిఆర్ఎస్ ప్రభుత్వంలో మేడ్చల్ మల్కాజ్గిరి 
జిల్లా లో మంత్రి పదవి అనుభవించి అడ్డగోలు-
గా ఆస్తులు సంపాదించుకొని బిల్డింగులు కట్టి 
చదువు చెప్పిస్తున్న అని కోట్లకు కోట్లు  దోచు-
కున్న మంత్రి అని ఆరోపిస్తూ మాజీ మంత్రిపై 
పోలీస్ స్టేషన్లో  ఫిర్యాదు చేశారు దమ్మైగూడ 
సీనియర్ కాంగ్రెస్ లీడర్ ప్రసాద్ గౌడ్. ఈ 
సందర్భంగా ఆయన మీడియా సమావేశంలో 
మాట్లా డుతూ మా ఎమ్మెల్యే మాకు కనబడుట -
లేదు గత కొంతకాలంగా ఎమ్మెల్యేగా గెలిచిన 
ప్రజలకు అందుబాటులో లేకుండా కేవలం 

విందులు  విలాసాల కోసమే తెగ టూర్లు  తిరు-
గుతున్నాడని ఎద్దేవా చేశారు. 
ఈ సందర్భంగా మాజీ మంత్రి మల్లా రెడ్డి 
ఎక్కడున్నా ప్రజల వద్దకు రావాలని ఇక్కడ 
సమస్యలు ఎక్కడివి అక్కడే ఉన్నాయని ఎమ్మె-
ల్యే అందుబాటులోకి వచ్చి ప్రజలకు సేవ చేసే 
కార్యక్రమానికి శ్రీకారం చుట్టా లని పోలీస్ 
స్టేషన్లో  కంప్లైంట్ రాసి పోలీస్ అధికారికి 
అందజేశారు. ఇప్పటికే టీఆర్ఎస్ ప్రభుత్వం 
పూర్తిగా కాంగ్రెస్ పార్టీలో కండువాలు మారు -
స్తున్న నేపథ్యంలో ఒక రకంగా మల్లా రెడ్డి తిరిగి 

కాంగ్రెస్ లోకి వెళతాడనే ఊహాగానాల మధ్య 
అనుహయమైన రాజకీయ పరిణామాలు 
చోటు చేసుకుంటున్నాయి. 
కారు ఖాళీ అయిపోతున్నా ఈ సందర్భంలో 
మల్లా రెడ్డి కార్ ఎక్కుతాడ లేక బిజెపి జెండా 
కప్పుకుంటాడా అనే విషయాలపై తర్జన బర్జ-
నలు  జరుగుతున్నాయి. కచ్చితంగా  మాజీ 
మంత్రి ప్రజల వద్దకు రావాలని ప్రజాసేవ 
చేయాలని ప్రజలు కోరుతున్నారని అదే విష -
యాన్ని కంప్లైంట్ రూపంలో పోలీస్ స్టేషన్లో  
ఫిర్యాదు ఇచ్చినట్టు  ప్రసాద్ గౌడ్ తెలిపారు.

మా ఎమ్మెల్యే మాకు కావాలి...

ఏఐవైఎఫ్ ఆరోపణలపై డీఈఓ 

బహిరంగ చర్చకు సిద్ధ మా..?

ప్రజా సమస్యల సత్వర పరిష్కారం 
కోసమే ప్రజావాణి కార్యక్రమం

ఆస్ట్రే లియాపై ప్ర తీకారం తీర్చుకున్న భారత్‌

ధనాధన్‌ ఇన్నింగ్స్‌తో రోహిత్‌ విజృంభణ

ఆస్ట్రే లియాపై భారత్‌ ఘన విజయం

సెమీస్‌లోకి టీమ్‌ఇండియా

భయపెట్టి న ట్రా విస్‌ హెడ్‌

అఫ్గా న్‌ చేతిలో ఆసీస్‌ సెమీస్‌ బెర్తు !

ఆస్ట్రేలియాపై భారత్‌ కసితీరా ప్రతీకారం తీర్చు-
కుంది. ఐసీసీ మెగాటోర్నీల్లో  తమకు కొరకరాని 
కొయ్యగా మారిన కంగారూల పీక మణుస్తూ 
విజయదుందుభి మోగిం చింది. సమిష్టి ప్రదర్శ -
నతో సత్తాచాటుతూ సగర్వంగా సెమీఫైనల్లో కి 
దూసుకెళ్లింది. అపజయమెరుగని టీమ్‌ఇం -
డియా గ్రూపు-1లో అగ్రస్థా నంతో డిఫెండింగ్‌ 
చాంపియన్‌ ఇంగ్లండ్‌తో అమీతుమీకి సిద్ధమైంది. 
రోహిత్‌శర్మ ‘హిట్‌మ్యాన్‌’ ఇన్నింగ్స్‌తో ఆసీస్‌ను 
కంగారెత్తించాడు. స్టార్‌  పేసర్‌ స్టా ర్క్‌ను చీల్చి-
చెండాడుతూ రోహిత్‌ కొట్టిన సిక్స్‌లకు స్టేడియం 
హోరెత్తిపోయింది. కోహ్లీ  విఫలమైనా ఆ ప్రభావం 
కనిపించకుండా కెప్టెన్‌ ఇన్నింగ్స్‌తో కదంతొక్క-
గా, సూర్యకుమార్‌, దూబే, పాండ్యా దంచుడుతో 
భారత్‌ భారీ స్కోరు అందుకుంది. లక్ష్యఛేదనలో 
హార్డ్‌హిట్టర్‌ వార్నర్‌ ఆదిలోనే నిష్క్రమించినా..
ట్రావిస్‌ హెడ్‌ సుడిగాలి ఇన్నింగ్స్‌తో మరోమారు 
భయపెట్టే ప్రయత్నం చేశాడు. కానీ అర్ష్‌దీప్‌సిం-
గ్‌, కుల్దీప్‌ విజృంభణతో ఆసీస్‌ గెలుపు వాకిట 
బోల్తా కొట్టింది. తాజా ఓటమితో సెమీస్‌ రేసు 
నుంచి ఆసీస్‌ అనధికారికంగా నిష్క్రమించినట్టే! 
బంగ్లాదే శ్‌-అఫ్గాని స్థా న్‌ మధ్య జరిగే మ్యాచ్‌లో 
కాబూలీలు విజయం సాధిస్తే కంగారూల కథ 
కంచికే చేరినట్లే అవుతుంది.

సెయింట్‌లూసియా: గత రెండు ఐసీసీ టోర్నీ 
(డబ్ల్ యూటీసీ, వన్డే వరల్డ్‌  కప్‌ ఫైనల్స్‌)లలో భారత 
‘కప్పు కల’ను అడ్డు కున్న ఆస్ట్రేలియాపై టీమ్‌ఇం-
డియా బదులు తీర్చుకుంది. సెమీస్‌ రేసులో నిల-
వాలంటే ఆ జట్టు కు అత్యంత కీలకమైన మ్యాచ్‌లో 
కంగారూలను 24 పరుగుల తేడాతో ఓడించింది. 
సెయింట్‌లూసియా వేదికగా ఇరు జట్ల మధ్య 
సాగిన ‘హై స్కోరింగ్‌ థ్రిల్లర్‌’లో భారత్‌దే పైచేయి 
అయింది.
చాలాకాలం తర్వాత భారత సారథి రోహిత్‌ శర్మ 
(41 బంతుల్లో  92, 7 ఫోర్లు , 8 సిక్సర్లు ) తనలోని 
‘హిట్‌మ్యాన్‌’ను బయటకు తీసి ధనాధన్‌ ఇన్నిం-
గ్స్‌ ఆడటంతో మొదట బ్యాటింగ్‌ చేసిన భారత్‌ 
20 ఓవర్లలో 5 వికెట్ల నష్టానికి  205 పరుగుల 
భారీ స్కోరు సాధించింది. సూర్యకుమార్‌ యాదవ్‌ 
(16 బంతుల్లో  31, 3 ఫోర్లు , 2 సిక్సర్లు ), హార్దిక్‌ 
పాండ్యా (17 బంతుల్లో  27 నాటౌట్‌, 1 ఫోర్‌, 2 
సిక్సర్లు ) వేగంగా ఆడారు. భారీ ఛేదనలో ఆస్ట్రేలి-
యా దీటుగానే బదులిచ్చింది. ట్రావిస్‌ హెడ్‌ (43 
బంతుల్లో  76, 9 ఫోర్లు , 4 సిక్సర్లు ) మరోసారి 
భారత్‌ పాలిట విలన్‌గా మారినా చివర్లో  మన 
బౌలర్లు  రాణించి ఆసీస్‌ను దెబ్బకొట్టడంతో ఆ 
జట్టు  నిర్ణీత ఓవర్లలో 181/7కే పరిమితమైంది. 
రోహిత్‌కే ‘మ్యాన్‌ ఆఫ్‌ ద మ్యాచ్‌’ అవార్డు  దక్కింది.
టాస్‌ ఓడి మొదట బ్యాటింగ్‌కు దిగిన భారత్‌ రెండో 
ఓవర్లో నే కోహ్లీ (0) వికెట్‌ కోల్పోయింది. హెజిల్‌వు -
డ్‌ వేసిన షాట్‌ బాల్‌ను ఆడబోయిన కోహ్లీ  టిమ్‌ 
డేవిడ్‌ వెనక్కి పరుగెడుతూ క్యాచ్‌ అందుకోవడం -
తో మరోసారి డకౌట్‌ అయ్యాడు. కానీ ఆ తర్వాతి 
ఓవర్‌ నుంచే మొదలైంది అసలు కథ. స్టా ర్క్‌ వేసిన 
మూడో ఓవర్లో  రోహిత్‌ 6, 6, 4, 6, 6 తో 29 
పరుగులు పిండుకుని ఈ మ్యాచ్‌లో తన విధ్వంసం 

ఎలా ఉండనుందో చెప్పకనే చెప్పాడు.
ఆరో ఓవర్లో  రోహిత్‌ బాదుడుకు బలైంది కమిన్స్‌. 
ఓ సిక్సర్‌, రెండు బౌండరీలతో 15 రన్స్‌ రాబట్టిన 
హిట్‌మ్యాన్‌ 19 బంతుల్లో నే అర్ధ సెంచరీ పూర్తిచే-
శాడు. 5 ఓవర్లలో భారత్‌ స్కోరు 52-1 గా ఉంటే 
అందులో రోహిత్‌వే 50 రన్స్‌ కావడం విశేషం. 
మార్ష్‌ వ్యూహం మార్చి జంపాకు బంతినిచ్చినా 
రోహిత్‌ రెండు సిక్సర్లతో అతడికి స్వాగతం 
పలికాడు. స్టోయినిస్‌  8వ ఓవర్లో  మూడో బంతికి 
డీప్‌ బ్యాక్‌వర్డ్‌ స్కేర్‌ మీదుగా కొట్టిన సిక్సర్‌ను 
అయితే చూసి తీరాల్సిందే. ఇదే ఓవర్లో  షాట్‌ ఆడ-
బోయిన పంత్‌ (15) హెజిల్‌వుడ్‌కు క్యాచ్‌ ఇవ్వడం -
తో 87 పరుగుల రెండో వికెట్‌ భాగస్వామ్యానికి 
తెరపడింది.
పంత్‌ వెనుదిరిగినా అతడి స్థా నంలో వచ్చిన 
సూర్యతో కలిసి రోహిత్‌ వేగంగా ఆడటంతో 
రన్‌రేట్‌ ఓవర్‌కు 10.5కు తగ్గకుండా పరుగులు 
పెట్టింది. అయితే 90లలోకి వచ్చిన రోహిత్‌.. 
12వ ఓవర్లో  స్టా ర్క్‌ వేసిన యార్కర్‌ లెంగ్త్‌ డెలివ -
రీని ఆడబోయి అది కాస్తా మిస్‌ అయి వికెట్లను 
తాకడంతో శతకానికి 8 పరుగుల దూరంలో ఔట్‌ 
అయ్యాడు. రోహిత్‌ పెవిలియన్‌ చేరాక కాసేపటికే 
సూర్య సైతం ఆఫ్‌సైడ్‌కు ఆవలగా వెళ్తున్న బంతిని 
ఆడబోయి కీపర్‌ మాథ్యూవేడ్‌కు క్యాచ్‌ ఇచ్చాడు. 
ఆఖర్లో  దూబె (28), హార్దిక్‌ దూకుడుతో భారత్‌ 
200 పరుగుల మార్కును దాటింది.
భారీ ఛేదనలో ఆసీస్‌ మొదటి ఓవర్లో నే డేవిడ్‌ 
వార్నర్‌ (6) వికెట్‌ కోల్పోయింది. కానీ ఐసీసీ టో -
ర్నీలలో ‘భారత్‌కు విలన్‌’గా మారిన ట్రావిస్‌ హెడ్‌ 
మరోసారి రెచ్చిపోయాడు. ఆసీస్‌ సారథి మిచెల్‌ 
మార్ష్‌ (37) తో కలిసి భారత బౌలర్లపై ఎదురుదా -
డికి దిగాడు. అర్ష్‌దీప్‌ 3వ ఓవర్లో  మార్ష్‌ ఇచ్చిన 

రిటర్న్‌ క్యాచ్‌ను వదిలేయడంతో అతడికి లైఫ్‌ 
దక్కింది. అదే ఓవర్లో  అతడు 4,6 కొట్టా డు.
ఇక బుమ్రా వేసిన 4వ ఓవర్లో  హెడ్‌ 3 బౌండరీలతో 
బాదుడుకు శ్రీకారం చుట్టా డు. హార్దిక్‌ను లక్ష్యంగా 
చేసుకున్న హెడ్‌.. అతడి బౌలింగ్‌లో భారీ షాట్లతో 
విరుచుకుపడ్డా డు. 
కుల్‌దీప్‌ 9వ ఓవర్లో  మార్ష్‌ ఇచ్చిన క్యాచ్‌ను 
బౌండరీ లైన్‌ వద్ద అక్షర్‌ అద్భుతంగా అందుకో -
వడంతో 81 పరుగులు రెండో వికెట్‌ భాగస్వా-
మ్యానికి తెరపడింది. హార్దిక్‌ 9వ ఓవర్లో  3 ఫోర్లతో 
హెడ్‌ 24 బంతుల్లో నే అర్ధ సెంచరీ పూర్తిచేశాడు. 
ఉన్నంతసేపు మెరుపులు మెరిపించిన మ్యాక్స్‌వెల్‌ 
(20)ను కుల్‌దీప్‌ బౌల్డ్‌ చేశాడు. స్టోయినిస్‌  (2)ను 
అక్షర్‌ బోల్తా కొట్టించాడు.
ఆసీస్‌ను లక్ష్యం దిశగా తీసుకెళ్తున్న హెడ్‌ను 
ఆపేందుకు రోహిత్‌ వ్యూహం మార్చి బుమ్రాకు 
బంతినందించాడు. 17వ ఓవర్లో  బుమ్రా వేసిన 
మూడో బంతిని షాట్‌ ఆడబోయినా అది మిస్‌ 
అయినా కవర్స్‌లో రోహిత్‌ మాత్రం క్యాచ్‌ను మిస్‌ 
చేయలేదు. తర్వాతి ఓవర్లో నే వేడ్‌ (1)తో పాటు 
ప్రమాదకర టిమ్‌ డేవిడ్‌ (15)ను అర్ష్‌దీప్‌ ఔట్‌ 
చేయడంతో ఆసీస్‌ ఓటమి ఖరారైంది.
1 అంతర్జా తీయ టీ20ల్లో  150 విజయాలు 
సాధించిన తొలి జట్టు గా భారత్‌ నిలిచింది.
1 టీ20ల్లో  200 సిక్స్‌లు కొట్టిన తొలి బ్యాట-
ర్‌గా రోహిత్‌ (203) ముందున్నాడు. మార్టిన్‌ 
గప్టిల్‌(173)ది ఆ తర్వాత స్థా నం
సంక్షిప్త స్కోర్లు :
భారత్‌: 20 ఓవర్లలో 205/5 (రోహిత్‌ 92, సూర్య 
31, స్టా ర్క్‌ 2/45, స్టోయినిస్‌  2/56). ఆస్ట్రేలియా: 
20 ఓవర్లలో 181/7 (హెడ్‌ 76, మార్ష్‌ 37, 
అర్ష్‌దీప్‌ 3/37, కుల్‌దీప్‌ 2/24)

సెమీస్‌లోకి సెమీస్‌లోకి 
టీమ్‌ఇండియా..టీమ్‌ఇండియా..

సెరోటోనిన్ అనేది మానవ శరీరంలో ఒక 
ముఖ్యమైన రసాయన, 
న్యూరోట్రాన్స్ మిటర్.ఇది మానసిక స్థి తి, 
సామాజిక ప్ర వర్త న, ఆకలి, జీర్ణ క్రి య, 
నిద్ర , జ్ఞా పకశక్తి , లైంగిక కోరిక, 
పనితీరును నియంత్ర ించడంలో 
సహాయపడుతుంది. మానవ శరీరంలో 
సెరోటోనిన్ స్థా యిలను పెంచే 
మార్గా లలో మూడ్ ఇండక్ష న్, లైట్, 
వ్యాయామం ఆహారం ప్ర ధానమైనవి.

సెరోటోనిన్ పెంచే ఆహార పదార్ధా లు:
అరటిపండ్లు : వీటిలో సెరోటోనిన్ ఉంటుంది, అవి 
మానసిక స్థితిని పెంచడానికి సిఫార్సు చేయబ-
డ్డాయి . సెరోటోనిన్ ఒక వ్యక్తి యొక్క మెదడుకు 
చేరినప్పుడు అది అతని మానసిక స్థితిని మెరుగు-
పరుస్తుంది. ట్రిప్టో ఫాన్ ఒక పూర్వగామి, శరీరా-
నికి సెరోటోనిన్ తయారు చేయవలసిన ప్రధాన 
పదార్థం. అధిక ప్రోటీన్ కలిగిన ఆహారాలు: టర్కీ, 
గుడ్లు , జున్ను వంటి కొన్ని ఆహారాలు ట్రిప్టో ఫాన్ 
కలిగి ఉంటాయని, రక్తంలో ట్రిప్టో ఫాన్ స్థా యిని 
పెంచుతాయని నమ్ముతారు.
ఆహారాలలో ట్రిప్టో ఫాన్స్ ఉన్నాయని చెబుతారు: 
జున్ను, టర్కీ, గుడ్లు , సోయా ఉత్పత్తులు, సాల్మన్, 
టాల్బినా, బార్లీతో చేసిన వంటకం.
సెరోటోనిన్ లోపం లక్షణాలు: పేలవమైన జ్ఞా పక-
శక్తి తక్కువ మానసిక స్థితి.
సెరోటోనిన్ లోపం క్రింది లక్షణాలకు కూడా దారి-
తీయవచ్చు: తీపి లేదా పిండి పదార్ధా ల కోసం తృష్ణ 
నిద్రపోవడం కష్టం. 
ఆందోళన, దూకుడు : సెరోటోనిన్, డిప్రెషన్ మధ్య 
సంబంధం ఉండవచ్చు. తక్కువ సెరోటోనిన్ 
స్థా యిలు నిరాశకు దోహదం చేస్తాయా లేదా 

మాంద్యం సిరోటోనిన్ స్థా యిలను తగ్గిస్తుందా 
అనేది అస్పష్టంగా ఉంది. మాంద్యం, వికారం, 
మైగ్రేన్ చికిత్సకు సెరోటోనిన్ స్థా యిలను మార్చే 
మందులు ఉపయోగించబడతాయి. అవి 
ఊబకాయం, పార్కిన్సన్ వ్యాధీ నివారణ లో 
ఉపయోగ పడవచ్చు. 
సెరోటోనిన్ –యోగా:
యోగా శరీరంలో సెరోటోనిన్ స్థా యిని 
పెంచుతుంది. శరీరంలో ఒత్తిడి ప్రతిస్పందనపై 
సడలింపు ప్రతిస్పందనను పెంచడం ద్వారా 
యోగా హృదయ స్పందన వేరియబిలిటీ (హెచ్‌ఆ -
ర్‌వి) లేదా హృదయ స్పందనల మధ్య సమయం 

మార్పులను కూడా పెంచుతుంది. అధిక హెచ్‌ఆ-
ర్‌వి అంటే శరీరం స్వీయ పర్యవేక్షణలో లేదా 
స్వీకరించడంలో మెరుగ్గా  ఉంటుంది, ముఖ్యంగా 
ఒత్తిడి విషయంలో వ్యాయామం చేయడమే 
కాకుండా, అశ్వగంధ, బ్రాహ్మి, జాతమన్సి, 
పుడినా, మాకా Ashwagandha, Brahmi, 
Jatamansi, Pudina and Maca వంటివి 
డిప్రెషన్ లక్షణాలను తగ్గించడానికి, నయం 
చేయడానికి సహాయపడతాయి. ఉదాహరణకు, 
యాంటివిప్రెసెంట్, యాంటీ ఇన్ఫ్లమేటరీ, 
యాంటీ-యాంగ్జైటీ లక్షణాలను అందించే స్టెరాయి-
డ్ లాక్టోన్లు  , సాపోనిన్లు , ఆల్కలాయిడ్లు , విథనోలైడ్లు  

వంటి క్రియాశీల సమ్మేళనాలు ఉండటం వల్ల 
అశ్వగంధ ఒత్తిడి, ఆందోళన నుండి ఉపశమనం 
ఇస్తుంది. బ్రాహ్మి, జాతమన్సి, పుడినా, మాకా 
మొదలగు మూలికలు మానసిక, శారీరక 
అలసట వలన కలిగే ఒత్తిడిని తగ్గించడంలో సహా-
యపడతాయి. బ్రాహ్మి సెరోటోనిన్ స్థా యిలను 
పెంచుతుంది. జాతామన్సి మూడ్ స్వింగ్స్‌కు 
చికిత్సా ప్రభావాన్ని ఇస్తుంది. పుదినా మనస్సును 
ప్రశాంతంగా ఉంచడం ద్వారా నిద్రలేమిని నయం 
చేస్తుంది. మాకా అనేది అడాప్టో జెన్ ఉండటం వల్ల 
హార్మోన్, న్యూరోట్రాన్స్మిటర్ ఉత్పత్తికి సహాయపడే 
సహజ వైద్యం.

సెరోటోనిన్ - సెరోటోనిన్ - వాస్త వాలువాస్త వాలు

మిస్ ఊహా 
సుందరి ఎవరో?!
బ్ర హ్మ మలిచిన కొమ్మలు కాదు వీళ్లు . చందమామ కథల్లో ని 

రాకుమారి కన్నా సుకుమారంగా కనిపించే ఈ కోమలాంగులు 
నిజమైన అయోనిజలు. కోడింగ్‌ కొమ్మకు పూసిన గ్రా ఫిక్‌ 
రెమ్మలు. డిజిటల్‌ అల్గా రిథమ్స్‌ తీగకు కాసిన ఆర్టి ఫీషియల్‌ 
ఆర్చిడ్‌ పుష్పాలు. మానవ ఊహకు అందని ఈ 
సుందరీమణులు కృత్రి మ మేధ మానస పుత్రి కలు. 

అయితేనేం... దేశదేశాలకు చెందిన ఈ ఏఐ తోయజాక్షులకు ఫ్యాన్‌ ఫాలోయింగ్‌ 
అంతా ఇంతా కాదు! సామాజిక మాధ్యమాల్లో  వీళ్లు  పలికే ప్రతి మాటా శిలాశాస-
నమే! వీళ్లు  ఒక బ్రాండ్‌ ప్రమోట్‌ చేస్తే ఎంతటి పీనాసి అయినా... సన్యాసి అయినా 
కొనితీరాల్సిందే! ఒక సమస్యను ప్రస్తావిస్తే... అది యువతను పిడికిళ్లు  బిగించేలా 
చేయాల్సిందే!! అందుకే వీళ్లు  పేరున్న ఇన్‌ఫ్లూ యెన్సర్లు .
ఇన్ని ప్రత్యేకతలు సంతరించుకున్న ఏఐ మోడల్స్‌ అందచందాలు, ప్రతిభాపా-
టవాలకు ముగ్ధు లైన యూకేకి చెందిన ఫ్యాన్‌ వ్యూ అనే డిజిటల్‌ క్రియేషన్‌కు 
సంబంధించిన సంస్థ వాళ్లు  ‘మిస్‌ ఏఐ’ పోటీలకు తెరలేపారు. అందులో ఫ్యాషన్‌ 
ఇన్‌ఫ్లూ యెన్సర్లతో పాటు సముద్ర జలాల పరిరక్షకులు, మానవ హక్కుల కార్య-
కర్తలూ ఉన్నారు. మిస్‌ యూనివర్స్‌ అందాల పోటీలకన్నా రంజుగా సాగుతున్న 
ఈ కాంపిటీషన్‌ ఇప్పుడు టాక్‌ ఆఫ్‌ ద వరల్డ్‌! ఏఐ మోడళ్ల అందాలు, సాంకేతిక 
నైపుణ్యాలు, సామాజిక మాధ్యమాల్లో  పేరు ప్రఖ్యాతుల ఆధారంగా మిస్‌ ఏఐని 
ఎంపిక చేయనున్నారు. ఇందులో దాదాపు 1500 మంది కృత్రిమ అందగత్తె-
లు హొయలొలికించారు. వీరిలో పదిమంది సెమీ ఫైనల్స్‌కు చేరుకున్నారు. 
అందులో భారత్‌కి చెందిన జారా శతావరి కూడా ఉంది. ఇక, ఈ మిస్‌ ఏఐ కిరీటా-
న్ని చేజక్కించుకునేది ఎవరో తేల్చడానికి ఇద్దరు మానవ మాత్రులతో పాటు రెండు 
ఏఐ సృష్టించిన ఇన్‌ఫ్లూ యెన్సర్‌ పాత్రలూ న్యాయనిర్ణేతలుగా వ్యవహరిస్తుండటం 
విశేషం! మొదటి ముగ్గు రు ఊహా సుందరులు కోటీ 67 లక్షల రూపాయలను ప్రైజ్‌ 
మనీగా గెలుచుకోనున్నారు.‘ఫ్యాన్‌ వ్యూ’ సంస్థ మిస్‌ ఏఐ ఫైనల్స్‌కు చేరుకున్న ఈ 
మాయారంభలు ఎవరంటే..
జారా శతావరి : భారత్‌10,000కు పైగా ఫాలోవర్లు  హెల్త్‌ అండ్‌ ఫిట్‌నెస్‌ 
ఇన్‌ఫ్లూ యెన్సర్‌
లలిన : ఫ్రాన్స్‌ లక్షకు పైగా ఫాలోవర్లు  లైఫ్‌ ై�స్టెల్‌ ఇన్‌ఫ్లూ యెన్సర్‌
అసెన ఇలిక్‌ : టర్కీ 27 వేలకు పైగా ఫాలోవర్లు  మోడల్‌
అయానా రెయిన్‌బో : రొమేనియా 4,000మంది ఫాలోవర్లు  
ఎల్‌జీబీటీక్యూఏఐ ఉద్యమకారిణి, బాడీ పాజిటివిటీ ఇన్‌ఫ్లూ యెన్సర్‌ (విభిన్న 
రకాల శరీరాకృతులు, వర్ణా లను సమంగా చూడటం, ఆత్మవిశ్వాసంతో 
ఉండటం గురించి ప్రచారం చేయడం)
ఆలియా లూ : బ్రెజిల్‌ 11,000పై చిలుకు ఫాలోవర్లు  ఫ్యాషన్‌ ఇన్‌ఫ్లూ యెన్సర్‌
ఎలైజా ఖాన్‌ : బంగ్లాదే శ్‌ 13.6 వేల మంది ఫాలోవర్లు  మానవ హక్కుల 
కార్యకర్త
అన్నె కెర్ది : ఫ్రాన్స్‌ 10,200 పైచిలుకు సముద్ర జలాల సంరక్షకురాలు
సెరెనె అయ్‌ : టర్కీ సుమారు 19 వేల మంది ఫాలోవర్లు  కార్ల ఔత్సాహికురాలు
ఒలీవియా సి : పోర్చుగల్‌ 12,500 ఫాలోవర్లు  ట్రావెల్‌ ఇన్‌ఫ్లూ యెన్సర్‌
కెంజా లెయ్‌లీ : మొరాకో 1,97,000కు పైగా ఫాలోవర్లు  మహిళా సాధికారత 
ఉద్యమకారిణి

బాయ్‌ బాయ్‌.. రాధాబాయ్‌..   
రాజ్‌తరుణ్‌, మాల్వి మల్హో త్రా జంటగా రూపొందుతోన్న చిత్రం ‘తిరగబడరసామీ’. ఎ.ఎస్‌.రవికుమార్‌చౌదరి దర్శకుడు. మల్కాపురం శివకుమార్‌ నిర్మాత. 
ప్రస్తుత ం ఈ సినిమా నిర్మాణంలో ఉంది. ప్రమోషన్‌లో భాగంగా ఇందులోని లిరికల్‌ సాంగ్‌ను మేకర్స్‌ సోమవారం విడుదల చేశారు. ఈ సినిమాలో విభిన్న-
మైన పాత్ర పోషిస్తు న్న మన్నారా చోప్రాపై చిత్రీకరించిన ఈ ప్రత్యేక గీతం యువతరాన్ని ఆకట్టు కునేలా ఉంటుందని మేకర్స్‌ చెబుతున్నారు. ‘బాయ్‌ బాయ్‌.. 
రాధాభాయ్‌.. చెప్త ాంటే హాయ్‌ హాయ్‌.. అవుతాందే మనసంతా గాయ్‌ గాయ్‌..’ అంటూ సాగే ఈ గీతాన్ని భోలే షావలి స్వయంగా రాసి, స్వరపరచగా, శ్రావ -
ణభార్గవి హైలీ ఎనర్జిటిక్‌గా ఆలపించారని, మన్నార్‌చోప్రా మాస్‌ డాన్స్‌ మూమెంట్స్‌ విశేషంగా ఆకట్టుకుం టాయని మేకర్స్‌ తెలిపారు. మకరంద్‌ దేశ్‌పాండే, 
జాన్‌ విజయ్‌, రఘుబాబు, అంకిత ఠాకూర్‌, పృథ్వి, ప్రగతి, రాజారవీంద్ర, తదితరులు ఇతర పాత్రలు పోషిస్తు న్న ఈచిత్రానికి కెమెరా: జవహర్‌రెడ్డి ఎం.ఎన్‌, 
నిర్మాణం: సురక్ష్‌ ఎంటర్‌టైన్‌మెంట్‌ మీడియా.

సీతారామం, హాయ్‌ నాన్న విజయాలతో 

తెలుగు ప్రేక్షకులకు మరింత చేరువైంది 

మృణాళ్‌ ఠాకూర్‌. ప్రస్తుతం ఈ అందాలభామ 

‘పూజా మేరీ జాన్‌’ అనే బాలీవుడ్‌ సినిమా 

మాత్రమే చేస్తున్నది. ఇంకొన్ని సినిమాలు 

చర్చల దశలో ఉన్నాయి. తెలుగులో మాత్రం 

ఏ సినిమాకీ ఓకే చెప్పలేదు. అయితే.. ప్రభాస్‌ 

‘కల్కి 2898ఏడి’లో మృణాల్‌ ఓ ప్రత్యేకమైన 

పాత్ర పోషించినట్టు  తాజా సమాచారం. 

ఇందులో భైరవగా ప్రభాస్‌ నటించిన విషయం 

తెలిసిందే. భైరవ తల్లి పాత్రను ఇందులో 

మృణాళ్‌ పోషించిందట. భైరవ చిన్నప్పటి 

సన్నివేశాల్లో  మృణాళ్‌ పాత్ర కనిపిస్తుందని 

తెలుస్తున్నది. హీరోయిన్‌గా పీక్స్‌లో ఉండి 

కూడా ఇలా ప్రభాస్‌కి తల్లిగా నటించడం 

నిజంగా గ్రేట్‌ అని పలువురు అభిప్రాయప-

డుతున్నారు. అయితే.. ఈ విషయాన్ని ‘కల్కి’ 

టీమ్‌ అధికారికంగా ప్రకటించలేదు. ప్రచార 

చిత్రాల్లో  కూడా ఎక్కడా మృణాళ్‌ జాడ లేదు. 

అయితే.. సినిమాలో మాత్రం ఆమె పాత్ర చాలా 

కీలకంగా ఉంటుందని ఇన్‌సైడ్‌ టాక్‌. ఇందులో 

నిజం ఎంతో తెలియాలంటే.. ఇంకొన్ని రోజులు 

ఆగాల్సిందే.

నిజంగా 
అంతధైర్యం 
చేసిందా?

కొత్త  దర్శకుడితో 
నెక్ట్స్‌ మూవీ?
‘రానా నాయుడు’ వెబ్‌ సిరీస్‌ తర్వాత విరామం తీసుకున్నారు హీరో రానా. 
ఆయన తదుపరి సినిమా ఏంటి? అనే విషయంపై ఫిల్మ్‌వర్గాల్ లో  ప్రస్తుతం 
చర్చోపచర్చలు జరుగుతున్నాయి. తేజ దర్శకత్వంలో ‘రాక్షసరాజు’ సినిమా చే -
స్తున్నట్టు  అప్పట్లో  వార్తలొచ్చాయి. కానీ అది పట్టా లెక్కలేదు. అలాగే గుణశేఖర్‌ 
దర్శకత్వంలో ‘హిరణ్యకశ్యప’ అనే పౌరాణిక చిత్రం కూడా అనుకున్నారు. అది 
కూడా ప్రస్తుతం హోల్డ్‌లోనే ఉంది. మరి ఈ రెండిట్లో  ముందు మోక్షం దేనికో! 
అని అందరూ ఎదురు చూస్తుంటే.. అందరి ఆలోచనలను తల్లకిందులు చేస్తూ.. 
ఓ కొత్త దర్శకుడి కథను రానా ఓకే చేశారట.. త్వరలోనే ఈ సినిమా షూటింగ్‌ 
కూడా మొదలు కానున్నదట. ఆర్కా మీడియా వర్క్స్‌ నిర్మించనున్న ఈ సినిమాకు 
కథానాయికగా ‘కేజీఎఫ్‌’ఫేం శ్రీనిధిని ఎంపిక చేసినట్టు  సమాచారం. అధికారిక 
ప్రకటన త్వరలోనే రానుంది.

తమిళ అగ్ర దర్శకుడు అట్లీ ఓ సంచలన కాంబినేష-
న్‌ను తెరపై తీసుకొచ్చేందుకు సన్నాహాలు చేస్తున్నట్లు  
ముంబయి సినీ వర్గాల్ లో  వినిపిస్తున్నది. తమిళ సూప-
ర్‌స్టార్‌  రజనీకాంత్‌, బాలీవుడ్‌ స్టార్‌  హీరో సల్మాన్‌ఖాన్‌ 
కాంబినేషన్‌లో ఓ భారీ చిత్రాన్ని తెరకెక్కించడానికి 
అట్లీ ప్రయత్నాల్ని ముమ్మురం చేశారని సమాచారం. 
‘జవాన్‌’ చిత్రంతో దేశవ్యాప్తంగా సంచలనం సృష్టించా -

డు దర్శకుడు అట్లీ. షారుక్‌ఖాన్‌ నటించిన ఈ చిత్రం 
వెయ్యి కోట్లకు పైగా వసూళ్లను సాధించింది. అట్లీ తన 
తదుపరి చిత్రాన్ని సల్మాన్‌ఖాన్‌తో చేయబోతున్నాడు. 
సన్‌పిక్చర్స్‌ సంస్థ నిర్మించనున్న ఈ చిత్రంలో రజనీకాం -
త్‌ కూడా భాగం కానున్నారని, ఇద్దరు సూపర్‌స్టా ర్స్‌ను 
దృష్టిలో పెట్టు కొని అట్లీ స్క్రిప్ట్‌ను సిద్ధం చేశారని 
వార్తలు వినిపిస్తున్నాయి. వచ్చే నెలలో రజనీకాంత్‌, 

సల్మాన్‌ఖాన్‌తో కలిసి అట్లీ స్క్రిప్ట్‌ను వివరించబోతు-
న్నారని అంటున్నారు. ఒకవేళ ఈ కాంబినేషన్‌ కార్య -
రూపం దాల్చితే, బాక్సాఫీస్‌ వద్ద సంచనాలు క్రియేటవ్వ-
డం ఖాయమని ట్రేడ్‌ వర్గా లు భావిస్తున్నాయి. ప్రస్తుతం 
సల్మాన్‌ఖాన్‌ ‘సికందర్‌’ చిత్రంలో నటిస్తున్నారు. ము-
రుగదాస్‌ దర్శకుడు. ఈ ప్రాజెక్ట్‌ పూర్తయిన అనంతరం 
అట్లీ-సల్మాన్‌ఖాన్‌ కాంబో మూవీ పట్టా లెక్కనుంది.

సెన్సేషనల్‌ కాంబోకు రంగం సిద్ధం ?




